
åهم چاپ سریزæÏ Ï 

د لوى څښتن تر حمـد او پـر حضـرت محمـد او د هغـه پـر آل او 
 وروسته.اصحابو باندي تر درودونو او سلامونو ويلو 

لکه چي څرګنديږي پـر ګـران اسـلامي هيـواد افغانسـتان بانـدي د 
امريکايي او لوېديزو سيکولرو، عېسويانو او يهودو تر هجوم او تېري 
وروسته، د نـړۍ مسـلمانان، پـه تېـره د افغانسـتان مسـلمان ولـس تـر 
پخــوا زيــات ويښ او پــه هــره ســاحه کــي د ګــران اســلام او اســلامي 

او دفاع لپاره لاس په کار سول. ځينو د وسـله وال اورشوګانو د ننګي 
جهاد مورچلونو ته ورودانګل، ځينو د تبليغ او دعوت چـاري چټکـي 
کړې، ځينو هم خپل مغزونـه او قلمونـه تـر پخـوا ډېـر زيـات پـه کـار 
واچول او نوروهم نوري هلـي ځلـي پـه لاره واچـولې. پـه دې توګـه د 

ليکلـو، کتـاب خپرولـو او هري برخي ننګيالي ډېر سول، خو د کتاب 
کتاب لوستلو اتلان او مينه وال ماشاءال�ه خورا ډېر سوي دى. له دې 
امله دى چي په نـړۍ، سـيمه او افغانسـتان کـي د کتـاب خپرولـو او د 

  هغه د پېر او پلور کاروبار خوا په خوند او مزه کي روان دى.
 لــه بلــي خــوا دا دى ګــورو چــي د نيــواکګرو او د هغــو د ګومــارلو

حالت ډېر وجاړ سوى دى، اړيکي يې ترينګلي سوي او د اشغالګرانو 
سرونه له خپلو لاسپوڅو څخه په درد سوي او ځني بې زاره سـوي او 

 له افغانستان څخه د وتلو په تکل لاري چاري لټوي.



 غرور او د هغه علاج    ٢

په هر ترتيب موږ به خپلو کارونو ته پـه نـه سـتړي کېـدونکې توګـه 
  .دوام ورکوو او مخ په وړاندي به ځو

رابه سو د دې کتاب خبري ته. دا کتاب چي يو کـال دمخـه خپـور 
ــه  ــوى دي او د هغ ــلاص س ــي خ ــو ک ــاب پلورنځي ــه کت ــو، اوس پ س
خپروونکو (صداقت پرندويي ټولني) د هغه د بيا خپرېدو تکـل کـړى 
دى. ځکه نو ما دغه کتاب بيا وکوت او بيامي خپرېدو ته چمتو کړ او 

په لاس کي دى.هيلـه ده ګـران  اوس دادى د هغه دوهم چاپ ستاسي
لوستونکى يې مؤلف، ژباړن او خپرندويان له دعـا هېـر نـه کـړي. پـه 

 درناوي.
 )همت(عبدالمالک 

 ل. کـال١٣٨٩ د د ده افغانانو نوآباد، کابل
 د سلواغې درويشتمه



 

 

åسریز äژباړ Ï 

 قال ال�ه تعالى:
هَا ﴿ ُّ�

َ
� �َ�ٰنُ ٱَ�ٰٓ  .]6[الانفطار:  ﴾٦ لۡكَرِ�مِ ٱمَا غَرَّكَ برَِّ�كَِ  ۡ�ِ

په هکله مغروره کړې  هغه مهربان څښتن د خپل اى انسانه ته څه شي«
 . »چي ته يې پيدا کړى يې
 محترم لوستونکې! 

دغه رساله چي د اسلام د سـتر پوهانـد او متفکـر حضـرت حجـة 
سپوږميز ٥٠٥(په  /الاسلام امام ابي حامد محمد بن محمد غزالي

مهمي او ارزښتناکي موضوع  ده، د يوې ډېري کال مړ) له آثارو څخه
لـه دې څخـه د مؤلـف موخـه دا ده چـي د  په هکلـه ليکـل سـوې ده.

لـه ټولـو لاملونـو  وګړو د بېلو بېلو ډلو په وجود کي د غرور او غولوني
څخه پرده پورته کـړي، څـو انسـان د غولوونکـو ښـکارندو پـه د قيـق 

په ډډي کولو سره وکولاى سـي د بشـپړتيا او  او له هغو څخه ندلوپېژ
همتناکۍ پر لور وخوځي او د هر بې ارزښته موجود پـه وړانـدي سـر 
ټيت نه کړي. خُوله بېله خدايـه د بـل چـا پـه وړانـدي پـه غـوړه مـالۍ 
خلاصه نه کړي او انساني او اسلامي ستر ارزښتونه د هر ټيټ ساکښ 

 پښو ته ونه غورځوي. 
ليکوال هغه چاري او عيبونـه چـي د وګـړو د هـري ټـولۍ د غـرور 
لامل ګرځېدلي دي په څرګندو ټکو کي ښوولي او د دردونو د درملني 
لار يې هم په ګوتـه کـړې ده. چـي پـه دې توګـه يـې د انسـان د اروا د 

سلامتيا لپاره سـتر خـدمت کـړى دى. هيلـه ده د دغـه کتـاب ژبـاړه د 
ــدو ــوخي د ترســره کې ــف د م ــي،  مؤل ــه س ــه جوت ــي اغېزمن ــه لاره ک پ

 او د لوى څښتن په وړاندي د منلو وړ وګرځي.  لوستونکو ته ګتوره
ښــاغلي حمدال�ــه صــحاف د دغــي  د لتــه بايــد يادونــه وکــړم چــي

ارزښتناکي رسالي عربي متن او د هغې فارسي ژباړه ماته وسـپارل او 
 غوښــتنه يــې وکــړه چــي هغــه ګرانــي پښــتو تــه راواړوم. مــا هــم د ده

وړانديز ومانه او د رسالې ژباړه مي چمتو کړه. خو هغه دغه رساله او 
زموږ څو نور کتابونه څه باندي يو کال د ځان سره ساتلي وه او چاپ 

د نه خپرولو عـذر خپلـه نـاروغي او اقتصـادي  يې نه کړه. بالاخره يې
 ضعف وښود.

چاپولو بيا صداقت خپرندويي ټولني د دې او نورو ټولو کتابونو د 
چي دادى د دې ټولني په همت  کار په ورين تندي پر غاړه واخيست.

د دغي ارزښتناکي رسالې ژباړه ستاسي ترلاسونو درورسېده. لـه لـوى 
څخه هيله من يم چي موږ ټول پر سـمه لار برابـر کـړي او  أڅښتن

 خپل رحمت او مغفرت را باندي ولوروي.
 

 »همت«عبد المالك 
 یمه ناحیه، کندهار،پیرمحمد کاکړ واټ، درې

 ل. کال د غبرګولي شپږویشتمه ١٣٨٨د 



 

 

 لنډí څرګندæني Ï کتاÏ æÇ È هغه Ï مؤلف په هکله

) Ã( مؤلف په هکله Ï Èې کتاÏ Ï:  

ستر او نامتو عالم علامه زين الـدين ابوحامـد  د دې کتاب ليکوال
دى. څنګه چي يـې د  /غزالياحمد  محمد بن محمد بن محمد بن

او قلم او مناظرو لـه اسـلامي  بېلو بېلو ډلو ټپلو په وړاندي په خپل اند
عقايدو څخه په کلکه ننګه کړې ده نـو د حجـة الاسـلام لقـب ورکـړه 

 سوى دى.
د خراسان د طـوس پـه طـابران  ع.) کال١٠٥٨سپوږميز ( ٤٥٠په 

شــفقت لــه  د پــلار د ښــار کــي زېږېــدلى دى. کلــه چــي لا کــوچنى وو
ــل  ــه د خپ ــوالي څخ ــه کوچني ــه هماغ ــو. خول ــي س ــې برخ ــيوري ب س
کشرورور احمد غزالي سره يوځاى په کلک هـوډ د علـم او پـوهي پـه 

 ترلاسه کولو بوخت سو، چي پاى لوى او ستر عالم ځني جوړ سو. 
د عربي ژبي مبادي او اصول يې په خپل ښـار کـي زده کـړل، فقـه 

ولوستل، بيا جرجان ته ولاړ او هلته يې پر احمد بن محمد الرادکاني 
څخـه زده کـړي وکـړې، بيـا  يې له امام ابو نصـر اسـماعيل جرجـاني

نيشاپور ته ولاړ او فقه، جدل، منطق، فلسفه، کلام او اصول يې پرابو 
ــام الحــرمين مشــهور دى  ــه ام ــدالمالک الجــويني چــي پ ــالي عب المع

ام جـويني تـر خو بيا يې پر بـل اسـتاد سـبق ونـه وايـه. د امـ ولوستل.
مړيني وروسته عراق ته ولاړ. کله چي د عباسي خلافـت مرکـز بغـداد 
ته ورسېدى پوه سو چي د ده تر ورتلو دمخه يې شهرت دغه ځاى ته 

د سلطان ملکشاه سلجوقي د وزيـر خواجـه  رسېدلى دى. هغه وو چي
يـې پـه  سپوږميز کـال ووژل سـو) سـره٤٨٥نظام الملک طوسي (په 

ليــدل. هغــه د بغــداد پــه نظاميــه مدرســه کــي د سـپوږميز کــال و ٤٨٤
تدريس چاري وروسپارلې. په دې توګـه هلتـه د څلـورو کـالو لپـاره د 

 او تدريس او د کتابونو په ليکلو بوخت سو. علم په خپرولو
بيا حجاز ته وخوځېد او حج يې وکړ. بيا شـام تـه ولاړ او تـر څـه 

ژدې دوه کالـه نـ مهاله په دمشق کي واوسېد. په بيت المقدس کي هـم
هغه  واوسېد او هلته يې خپل ځيني کتابونه وليکل. دغه راز وايي چي

اسکندريه کـي اوسـېدلى او بيـا خپـل وطـن تـه  مصر ته هم تللى او په
ــوى ــتون س ــا  س ــوى. بي ــت س ــو بوخ ــادت او ليکن ــوت، عب ــه خل او پ

فخرالدين بن نظام الملک د نيشاپور په مدرسـه کـي د تـدريس چـارو 
تر لـږ مهـال درس ورکولـو وروسـته بيرتـه طـوس تـه وګومارى خو  ته

استوګنه غوره کـړه او ټـول پـام يـې د  يې او په خپل کور کي وخوځېد
او پـه عبـادت  بېلو بېلو پوهنو مراجعي او د احاديثو مطالعې ته واړاوه

ــه  ــالاخره پ ــو. ب ــت س ــپوږميز ( ٥٠٥بوخ ــه ١١١١س ــال د پنځ ع.)ک
پـه طـابران کـي د نـامتو او د طـوس  سو پنځوسو کلونو په عمر وفات

 شاعر فردوسي قبر ته نژدې خاورو ته وسپارل سو.
 نصيب حجة الاسلام زين سـراى سپنج
 حيات پنجه وپنج و وفات پانصد وپنج

)È( :یې Êتالیفا æÇ ãعلمي مقا 

تـر اوسـه پـوري د علمـاوو پـه  څخه د هغه له مهال /امام غزالي
 د ستر مقام او ښه نامه څښتن دى. منځ کي



 ٧  ندونيګرڅ يډلن هکله په مؤلف د هغه د او کتاب د

ژوري مطـالعې درلـودې او  هغه په بېلو بېلو علومو او معـارفو کـي
د مطـالعې د فراخـوالي او بيـان د ځـواک او د اسـتنتاج د  لوى څښتن

ژورتيا په هکله ستره لورينه پر کـړې وه. لکـه چـي هغـه پـه بېلـو بېلـو 
علومو لکه فلسفه، کلامپوهنه، فقه، تصوف، اخلاقو او نورو کي ډېـر 

وليکلې. هغه د علومـو پـه تـر لاسـه کولـو، شـنلو او  کتابونه او رسالې
تر ډېرو علماوو مخکي سو. د هغه ډېر کتابونه د نـړۍ  شرح کولو کي
ژباړل سوي او د نړۍ ستر پوهـان او د فکـر خاونـدان  په بېلو بېلو ژبو

 په مطالعه، څېړنه، ژباړه او تدريس بوخت دي. يې
له امله له هغوپـه ګوتـو امام غزالي د ډېروکتابونو او رسالو د ليکلو 

شمېر کسانو څخه ګڼل سوى چي د علومو په مختلفو څانګو کـي پـه 
 ډېرو تاليفاتو شهرت لري.

 د ده له مهمو کتابونو څخه دي:
إحياء علوم الدين، تهافت الفلاسفة، المنقذ من الضـلال، مشـکاة 
الأنوار، معيار العلم فـي المنطـق، ميـزان العمـل، فيصـل التفرقـة بـين 

م والزندقة، القسطاس المستقيم، قواعد العقائـد فـي التوحيـد، الاسلا
منهاج العـارفين، کيميـاى سـعادت، إلجـام العلـوم عـن علـم الکـلام، 

 معراج السالکين، او نور کتابونه او رسالې
دغه راز امام غزالي ته نور ډېر کتابونه هم منسوب دى چي کېـداى 

 ي.سي د ده نه وي، چي زيات د خطي نسخو په بڼه د

)Üپه هکله: )ج Èې کتاÏ Ï 

امام غزالي دغه کتاب چـي ستاسـو پـه لاس کـي دى او  د حضرت
نـوميږي او » الکشف و التبيين فـي غـرور الخلـق اجمعـين«يې اصل 

دى، په تصـوف کـي د هغـه لـه ډېـرو  بللى» مغاليط المغرورين«ځينو 
مهمو کتابونو څخه دى. د ځينو پوهانو په اند د هغه ارزښت تر هغـه 

کـوم چـي د امـام  نـوميږي »المنقذ من الضلال«چي کم نه دى  کتاب
 غزالي په کتابونو کي تر ټولو ستر نوم لري.

دغه کتاب سره له دې چي لږ پاڼي او کوچنى حجم لـري پـر ډېـرو 
بشپړ پلي  د ديني آدابو ناوو مشتمل دى چي لوستونکيداسي ګټورومع

پر صحيح طريقـه د عبـاداتو او طاعـاتو  کولو، د بدن د غړو مراقبت،
د دنيـا د مفـاتنو تـرک وهلـو او د شـيطان د مکرونـو او  تر سره کولـو،

 وربولي. ځان ساتلو ته چلونو څخه
و حضرت امام غزالي له کافرانو پرته مغروره خلک پر څلورواصناف

وېشلي، او د هر صنف د غـرور د لايـل يـې ويلـي او د هغـه د عـلاج 
 ښې لاري چاري يې ښولي او په ګوته کړي دي. ډېري



 

 

 Ï»Ìهغه علا Ï æÇ Ñæغر«  Ï لتبیین في «په نامهÇæ لکشفÇ
 ÑæجمعینغرÇ لخلقÇ« åپښتو ژباړ 

وْلوُاْ ﴿
ُ
رُ أ مَا َ�تَذَكَّ لَۡ�بِٰ ٱإِ�َّ

َ
 .]9[الزمر:  ﴾٩ ۡ�

 . »يقيناً نصيحت هغه کسان مني چي د پوهي څښتنان وي«
وصلى االله على خير خلقه سيدنا محمد وعلى آله وصحبه  ،الحمد الله وحده

  :وبعد

(ژوندى وګړي پر دوو ډلو وېشلي دي: حيوان او غير حيوان 
دوه ډوله  (ژوندى موجود) هم موجود او ناژوندى موجود). حيوان

مکلف هغه دى چي د لوى څښتن له  دى: مکلف او غير مکلف.
لوري خطاب ورته سوى وي او په عبادت امر سوى وي او پر هغه 
باندي يې د اجر ورکولو وعده ورکړې وي. دغه راز يې له ګنهونو منع 

البته غير مکلف هغه دى  يې بېرولى وي. کړى وي او د هغو له عذابه
چي لوى څښتن په دې چارو نه وي مخاطب کړى. بيا مکلف دوه 
ډوله دى: مومن او کافر. مومن دوه ډوله دى: اطاعت کوونکى او 
نافرمانه. بيا اطاعت کوونکي او نافرمانه هم پر دوو ډلو عالم او 

 جاهل باندي وېشل سوي دي. 
رګنده سوه چي ټول مکلفين، مومنان تر دې وېش وروسته راته څ

څښتن ژغورلي دي، د غرور  دي که کافران بېله هغو کسانو چي لوى
سوي دي. زه به که د خداى رضا وه د غرور له  په لومو کي ښکېل

غولوونکو مظاهرو څخه پرده پورته کړم، مکلفين به په حقيقت پوه 

ډي کړم. په دې هکله به په ډېر وضاحت او څرګندتيا سره لن
 . وما توفيقي الا بال�هڅرګندوني او اشارې وکړم 

څلـور ډلـي دي:  بېله کـافرانو پوه سه چي له وګړو څخه مغرورين،
يوه ډله له علماوو څخه ده، بله له عبـادت کوونکـو څخـه ده، بلـه لـه 
پانګوالو څخه ده او بله هم له صوفيانو څخه ده. البتـه کـافران بيـا پـه 

ځيني مادي ژوندانه تېـر ايسـتلي دي او خپل غرور کي دوې ډلي دي: 
 ځيني شيطان تېر ايستلي او مغروره کړي دي. 

هغه کسان چي د دنيا مادي ژوندانه تېر ايستلي دي، هغـه دي چـي 
وايي: نغدي تر نسيه (هغه بيه چي وروسته ورکول کيـږي ؛ پـور) ښـه 
دي دغه راز وايي چـي: د دې دنيـا خوندونـه يقينـي دي، خـو د هغـې 

ندونه غير يقيني او ناڅرګند دي. چي په شتون کـي يـې شـک دنيا خو
دى. ځکه نو نه سي کېداى د هغه څه لپاره چي په وجود کي يې شک 

 تېر سو.  وي تر موجودو يقيني شيانو
خو دا قياس او اټکل ناسـم دى. ابلـيس لعـين دغسـي اسـتدلال او 

 اټکل وکړ او ويې ويل :
ناَ۠ خَۡ�ٞ مِّنۡهُ ﴿

َ
 .]12[الأعراف:  ﴾�

 .»زه تر آدم غوره يم«
هغه ګومان کاوه چي لوړ والى په سبب کي دى. د دې غرور علاج 
په دوو شيانو کيږي: يا يې په تصديق درملنـه کيـږي کـوم چـي ايمـان 

يا يې په دليل او برهان درملنـه کيـږي. تصـديق دادى چـي  راوړل دي
 سړى د لوى څښتن دغه ويناوي ومني چي فرمايي:

ِ ٱوَمَا عِندَ ﴿ َّ�  ۚ ٰٓ�َ�ۡ
َ
 . ]60[القصص:  ﴾خَۡ�ٞ وَ�



 ١١  ... والتبيين الکشف« د نامه په» علاج هغه د او غرور« د

اوڅه چي د لوى څښتن سره دي، هغه تر دې ډېر غوره او بېخي پاته «
 .»کېدونکي دي

ٓ ٱ ۡ�َيَوٰةُ ٱوَمَا ﴿ ۡ�يَا  . ]185[آل عمران:  ﴾١٨٥ لغُۡرُورِ ٱإِ�َّ مََ�عُٰ  �ُّ
  .»او د دنيا ژوند صرف يو غولوونکى شى دى«

راوړي دي هغه هـم  ج لوى څښتن پيغمبردغه راز هغه څه چي د 
 تصديق کړي. 

د دليل په هکله:سړى بايد د خپل دليل او قياس په فساد او 
». دنيا نغده او آخرت پور دى«ناسمتيا پوه سي. دا چي ويل کيږي 

په دې ». نغدي تر پور ښه دي«مقدمه يې درسته ده. اما دا چي وايي: 
نه دى. ځکه که نغدي په التباس راغلى دى او واقعيت دغسي  کي

کچه او موخه کي د پور سره برابري وي، نو نغدي ښې دي، خو که 
نغدي تر پور لږ وي بيا خو نو پور ښه دى. بل لکه چي څرګنده ده 
آخرت تل تر تله دى او دنيا تېرېدونکې ده. او دا چي وايي د دنيا 

 دا خوندونه يقيني دي او د آخرت په خوندونو کي شک دى.
ل هم ناسم او باطل دى. ځکه چي د مومنانو په اند آخرت استدلا

يقيني دى او د دې يقين لپاره دوه مدرکه سته: يو له انبياوو او 
عالمانو څخه د تقليد او پيروۍ په دود ايمان او تصديق دى. لکه 
څنګه چي د درملو په تجويز، خوړلو او استعمال کي له پوه درملګر 

بل انبياووته وحي او اولياوو ته الهام (طبيب) څخه تقليد کيږي. او 
دى. خو داسي ګومان ونه کړې چي د آخرت او دنيا په چارو کي د 

څخه  ÷معرفت او پېژندګلوي له جبرايل ج لوى څښتن د پيغمبر
تقليد دى. ځکه چي تقليد سم او صحيح معرفت نه ګڼل کيږي او 

ته يې  لوى څښتن له تقليد څخه مستثنا کړى دى، بلکي ده ج پيغمبر

له حقايقو څخه پرده پورته کړې او هغه د بصيرت په رڼا حقايق 
 داسي مشاهده کړي دي، لکه محسوسات چي يې ليدل.

په Ïې هکله چي که مسلماÏ ä لوì څښتن ÇæÇمر پر  لومړì فصل:
 æعقاید æÇ کړ سي که څه هم په ژبهÜپه شهوتونو ک æÇ íنه کړ ìځا

æÑکفا Ï کي Ñæخو په غر ¡íæ äمسلمانا  ìÏ شریک åسر 

څښتن  مسلمانانو چي په ژبه او عقايدو ايمان راوړى دى که د لوى
اوامر چي هماغه صالحه اعمال دي پـر ځـاى نـه کـړي او ضـايع يـې 

په حقيقت کي په دې ډول تېروتنـه او  کړي او په شهوتونو کـکړ سي،
غرور کي د کفارو سره شريک دي. په دې توګه د دنيا ژوند د مومنانو 

 رانو دواړو لپاره د غرور لامل دى. او کاف
اما د لوى څښـتن پـه وړانـدي د کـافرانو غـرور د ځينـو د دې وينـا 
غونــدي دى چــي پــه خپــل هکلــه وايــي: کــه لــوى څښــتن تــر مړينــي 
وروسته موږ هماغه لومړي شکل ته وروګرځوي، نو څنګه چـي مـوږ 

بـه په دې نړۍ کي د دنيا په چارو کي ترنورو وړاندي يو په آخرت کي 
هم د دې وړانديتوب ډېر مستحق يو. لکه چي لوى څښتن د دوى پـه 

 هکله د قرآن کريم په سورت کهف کي داسي فرمايي:
﴿ ِ ن تبَيِدَ َ�ذِٰه

َ
ظُنُّ أ

َ
ٓ أ بدَٗا  ۦٓ مَا

َ
�٣٥  ٓ ظُنُّ  وَمَا

َ
اعَةَ ٱأ -35[الکهف:  ﴾قآَ�مَِةٗ  لسَّ

36[.  
منځه ولاړه سي  زه ګومان نه کوم چي دا شتمني به يو مهال له«ژباړه: 

 . »او زما باور نه راځي چي د قيامت ساعت به يو وخت راسي
د دې غولېـدني لامــل پـه هماغــه قيــاس او اسـتدلال کــي د ابلــيس 
پيروي ده. ځکه څنګه چي دوى د لوى څښتن هغو نعمتونو ته ګـوري 

آخـرت هـم پـر هغـو  کوم چي دوى ته يې پر دې دنيا ورکړي دي، نـو
يني چي پر دې نړۍ د دوى عذاب ځنډېـدلى قياسوي، او څنګه چي و

لکه لوى څښـتن د دوى خبـري  دى د آخرت عذاب هم دغسي بولي.
 داسي حکايت کوي:

ُ�نَا  َ� لوَۡ ﴿ ُ ٱُ�عَذِّ َّ�  ۚ  .]8[المجادلة:  ﴾بمَِا َ�قُولُ
ولي لوى څښتن زموږ پر دغو خبرو باندي موږ ته عذاب نه «ژباړه: 

 .»راکوي؟
ته ګوري، بې وزلي يې مومي، ځکه نـو پـه او څنګه چي مسلمانانو 

 سپکه سترګه ورته ګوري او وايي:
ؤَُ�ءِٓ مَنَّ ﴿ ٰٓ�َ

َ
ُ ٱأ َّ�  ۗٓ  . ]53[الأنعام:  ﴾عَليَۡهِم مّنِۢ بيَۡننَِا

پر دوى زموږ په منځ کي د لوى  آيا دا هغه خلک دي چي« ژباړه:
  .»څښتن لورېينه او مهرباني سوې ده؟

 او وايي:
ا سَبَقُونآَ إَِ�ۡهِ� لوَۡ َ�نَ ﴿ � مَّ  . ]11[الأحقاف:  ﴾خَۡ�ٗ

تر  نو دغه خلک په دې معامله کي که اسلام کوم ښه کار واى« ژباړه:
 . »موږ نه سواى دمخه کېدلاى

او د هغه قياس او استدلال ترتيب چي د دوى پـه زړونـو کـي يـې 
ځاى نيولى دى دادى چي دوى وايي: څنګه چي لوى څښتن مـوږ پـه 

او پر موږ يې لورېينه کړې ده،  يا کي له نعمتونو برخمن کړي يودې دن
نو موږ د لوى څښتن دوستان يـو. ځکـه چـي لـوى څښـتن خـو خپـل 

لـوروي. پـه داسـي حـال کـي چـي حقيقـت  نعمتونه پر خپلو دوستانو
پر يوچا احسان وکړي خو  داسي نه دى. ځکه کېداى سي لوى څښتن

خـوارۍ لامـل وګرځـي او  او دغه احسان د هغـه د دوست يې نه وي

کرار کرار يې پوپنا کړي. البته دا د لـوى څښـتن پـه هکلـه د غـرور او 
 فرمايلي دي: ج غولېدني له امله دي. له دې امله رسول

َ  إِنَّ « ْ�ياَ فِي  المُْؤْمِنَ  َ�بدَْهُ  َ�ِْ�  وجََلَّ  عَزَّ  ا�َّ بُّهُ  وَهُوَ  الدُّ مُْونَ  كَمَا ُ�ِ
َ

 تح
عَامَ  مَرِ�ضَُ�مْ  ابَ  الطَّ َ َافوُنَ  وَالشرَّ

َ
  .)١(»عَليَهِْ  تخ

ژباړه: لوى څښتن خپل مومن بنده لره له دنيا څخـه داسـي پرهېـز 
خـوړو او اوبـو  ورکوي، لکه ستاسي څخه يو چي خپـل نـاروغ تـه لـه

څخه پرهېز ورکوي، په داسي حال کي چي هغه يې دوسـت وي او د 
 هغه په ناروغي يې خوابديږي.

خاوندانو باور به دا وو چي که بـه شـتمنۍ ورتـه مخـه د بصيرت د 
غمجن به سوه، او چي فقر به ورتـه مخـه کـړه خوښـېدل او ويـل  کړه

 هرکلى ورته وايو.  د صالحانو شعار دى او موږ يې: دا
 لوى څښتن فرمايلي دي:

ا﴿ مَّ
َ
�َ�ٰنُ ٱ فَأ ۡ�رَمَهُ  ۥرَ�ُّهُ  ۡ�تَلٮَهُٰ ٱإذَِا مَا  ۡ�ِ

َ
مَهُ  ۥفأَ  .]15[الفجر:  ﴾ۥوََ�عَّ

د هغه رب کله هغه په وير او کړاو  خو د انسان حال دادى چي« ژباړه:
 .»سره په ازميښت کي واچوي، بيا هغه ته عزت او نعمت ورکړي...

َ�ۡسَبُونَ ﴿
َ
هُم بهِِ  � �َّمَا نمُِدُّ

َ
الٖ وَ�َنَِ�  ۦ�  ۡ�َيَۡ�تِٰ� ٱلهَُمۡ ِ�  �سَُارعُِ  ٥٥مِن مَّ
 .]56-55[المؤمنون:  ﴾٥٦بلَ �َّ �شَۡعُرُونَ 

آيا دوى دا انګېري چي موږ چي په مالونو او اولادونو کي د « ژباړه:
په ښېګڼو ورکولو اخته يو ؟ نه،  دوى سره مرسته کوو، نو ګواکي دوى ته

 .»اصلي موضوع په هکله د دوى سره پوهه نسته بلکي د داسي نه ده،

                                                      
دغه حديث احمد او حاكم روايت کړى دى او علامه الباني په صحيح  -١

 الترغيب والترهيب کي صحيح بللى دى. ژباړن.



 ١٥  ... والتبيين الکشف« د نامه په» علاج هغه د او غرور« د

مِۡ� لهَُمۡۚ إنَِّ كَيۡدِي مَتٌِ�  ٤٤مِّنۡ حَيۡثُ َ� َ�عۡلَمُونَ سَنسَۡتَدۡرجُِهُم ﴿
ُ
 ﴾٤٥وَأ

 .]45-44[القلم:
موږ به په داسي توګه دوى په کراره کراره د پوپنا کېدو خوا ته « ژباړه:

زما تدبير ډېر  بوزو چي دوى خبر هم نه وي. زه دوى ته وخت ورکوم،
 .»قوي دى

ا﴿ ْ مَا ذُكّرُِ  فلََمَّ ْ بهِِ �سَُوا ٰٓ إذَِا فَرحُِواْ  ۦوا ءٍ حَ�َّ ۡ�َ ِ
بَۡ�بَٰ ُ�ّ

َ
َ�تَحۡنَا عَليَۡهِمۡ �

بۡلسُِونَ  خَذَۡ�هُٰم َ�غۡتَةٗ فإَذَِا هُم مُّ
َ
وتوُٓاْ أ

ُ
 .]44[الأنعام:  ﴾٤٤بمَِآ أ

بيا کله چي هغوى هغه نصيحت هېر کړ چي ورته سوى وو، نو « ژباړه:
لپاره پرانيستلې، تر دې چي کله موږ د هر ډول سوکالۍ دروازې د هغو 

ښه ډوب سول نو موږ  هغوى په هغو نعمتونو کي چي ور بخښل سوي وه،
چي له هري  په ناڅاپي ډول ونيول او په دې وخت کي د هغو دا حالت وو

 . »ښېګڼي څخه نهيلي وه
د غرور او غولوني پر دې ښکارنده ايمـان لـري پـر  هو! څوک چي

رګنده ده چي د دې غرور منشاء د لوى لوى څښتن ايمان نه راوړي. څ
 څښتن او د هغه د صفاتو په هکله جهل دى. 

څوک چـي لـوى څښـتن وپېژنـي د هغـه لـه تـدبير څخـه نـه منکـر 
کيږي. آيا دغه خلک د فرعون، هامان او نمرود احوال نه ګوري، چي 

او بيـا د  څنګه لوى څښتن شتمنۍ او نور ډېر امکانات ورپه برخه کړه
 به په امان کي پاته نه سول. خداى له عذا

فسـاد څخـه منـع کـړي دي او ورتـه  لوى څښـتن وګـړي د ګنـاه او
څرګنده کړې يې ده چي هغه قادر مطلق ذات کولاى سي د دوى پوپنا 

 کېدو ته لار اواره کړي، لکه چي فرمايي:

﴿ ْ مِنُوا
َ
فَأ

َ
ِۚ ٱمَكۡرَ  أ مَنُ مَكۡرَ  �َّ

ۡ
ِ ٱفََ� يأَ ونَ ٱ لۡقَوۡمُ ٱإِ�َّ  �َّ  ﴾٩٩ لَۡ�ِٰ�ُ

 . ]99[الأعراف: 
غمه کيږي چي  د لوى څښتن له پټ تدبير څخه هغه قوم بې« ژباړه:

 . »پوپنا کېدونکى وي
 دغه راز فرمايي:

﴿ ْ ۖ ٱوَمَكَرَ  وَمَكَرُوا ُ ُ ٱوَ  �َّ  .]54[آل عمران:  ﴾٥٤ لَۡ�كِٰرِ�نَ ٱخَۡ�ُ  �َّ
لوى څښتن هم خپل بيا کافرانو دسيسې پيل کړې. په مقابل کي « ژباړه:

پټ تدبير په کار واچاوه او په داسي تدبيرو نو کي لوى څښتن تر ټولو 
 . »وړاندي دى

 او فرمايي:
مۡهِلۡهُمۡ رُوَۡ�دَۢ�  لَۡ�فٰرِِ�نَ ٱَ�مَهِّلِ ﴿

َ
 . ]17[الطارق:  ﴾١٧أ

او دوى لږ  نو اى پيغمبره! دې کافرانو ته مهلت ورکړه بيا«ژباړه: 
 . »پرېږدهغوندي پر خپل حال 

پـاى  نعمتونو ونـازوي، خـو نو پام کوه! لوى څښتن به دي په ډېرو
 به هغه ستا د نابودۍ او عذاب لامل سي!

 íæ ختهÇ نوæÏپه هکله چي په فسا ææیناæ Ï هغو کسانو Ï :هم فصلæÏ
 ìÏ حیمÑ æÇ Ñغفو ìÇیي چي خدÇæ بیا æÇ 

فـور د مومنو ګنهکارانو غرور بيا په دې کي دى چي وايي خداى غ
پـه نېکـو اعمـالو  او رحيم دى. هغوى پر دې خبره په توکل کولو سـره

 کي سستي کوي. 
د لـوى  دا خبره پـه ديـن کـي د هيلـه منـدۍ پـه برخـه کـي ښـه ده ؛

نعمت يـې پـر ټولـو وېشـلى دى ؛  څښتن رحمت زيات او ناپايه دى؛



 ١٧  ... والتبيين الکشف« د نامه په» علاج هغه د او غرور« د

کرم او سخا يې عامه ده او موږ موحد مسلمانان د ايمان او د هغـه د 
 و احسان په وسيله د هغه له ستر درباره د عفوي هيله لرو. کرم ا

ډېر ځله بيا د ګناه پـر مهـال د دې هيلـه منـدۍ بنسـټ د مينـدو او 
پلرونو غوره کارونه وي. چي دا د غـرور وروسـتۍ پـوړۍ ده. ځکـه د 
دوى مور او پلار سره د دې چي صالح او پرهېزګاره وه، په عين حال 

ناسـم  م وه. پـه دې هکلـه ابلـيس د دوى داکي له خدايه په بېره کي ه
قياس او استدلال دوى ته ښه او ښايسته ايسولى دى چي څـوک چـي 
د يوچا دوست وي د هغه اولادونه يې هم دوستان وي. نو څنګه چي 

ــدي ــه د خــداى دوســتان وه، تاســي هــم د هغــه  ستاســي مين او پلرون
  دوستان ياست او عبادتونو ته څه اړتيا نه لرئ.

ناسم بنسټ هغو توکل کړى او د لوى څښتن په بـاره کـي د پر دې 
 ÷غــرور ښــکار ســوي دي. دا خــواران نــه دي پوهېــدلي چــي نــوح

وغوښــتل چــي خپــل زوى لــه توپانــه وژغــوري او پــه بېــړۍ کــي يــې 
د هغـه زوى يـې د هغـه تـر ټـول  کښېنوي، خو لوى څښتن منع کړ او

 قوم په بده توګه غرق کړ. 
له لوى څښتن څخـه  ج لي چي پيغمبردغه ډله خلک نه دي پوهېد

هيله وکړه چي د هغه د مور د قبر د زيارت او هغـې تـه د بخښـني پـه 
هکله اجازه ورکړي، خـو لـوى څښـتن د هغـه د مـور د قبـر د زيـارت 
اجازه ورکړه اما د هغې د استغفار اجازه يې ورنه کړه. دغـه راز يـې د 

 لوى څښتن دا وينا هېره کړې ده:
خۡرَىٰۚ وََ� تزَرُِ وَ ﴿

ُ
 .]164[الأنعام:  ﴾ازرَِةٞ وزِۡرَ أ

 .»هيڅ پورته کوونکى د بل پېټى نه پورته کوي«ژباړه: 
�َ�ٰنِ إِ�َّ مَا سََ�ٰ ﴿ ن لَّيۡسَ لِۡ�ِ

َ
 .]39[النجم:  ﴾٣٩وَأ



 غرور او د هغه علاج    ١٨

او دا چي د انسان لپاره هيڅ نسته مګر هغه چي هغه يې سعى «ژباړه: 
 . »کړې ده

داسي مثـال  تقوا به وژغورل سينو څوک چي فکر کوي د پلار په 
د پلار په ډوډۍ خوړلو چي مړيږي يا د پلار په اوبو چيښـلو  لري لکه
 اوبيږي. 

تقوا يو داسي فرض عين دى چي پلار نه سي کـولاى هغـه د زوى 
پرځاى تر سره کړي. بلکي د تقـوا د بـدلې ورکولـو پرمهـال انسـان لـه 

عته پـه نـورو برخـو شـفا ورور، مور، پلار، مېرمني او زوى څخه بېلـه
 دا وينا هېره کړې ده: ج دغه راز دوى د رسول ګوښه ګرځي. کي

كَيِّسُ «
ْ
عَاجِزُ  المَْوتِْ  َ�عْدَ  لمَِا وعََمِلَ  َ�فْسَهُ  دَانَ  مَنْ  ال

ْ
ْ�بـَعَ  مَنْ  وَال

َ
 َ�فْسَـهُ  أ

ِ  عَلىَ  وََ�مَ�َّ  هَوَاهَا  . )١(»ا�َّ
کړي او د چي خپل نفس خوار  هوښيار هغه څوک دى«ژباړه: 

آخرت او تر مړيني وروسته مهال لپاره کار وکړي. او بې وزلۍ هغه 
څوک دى چي د خپلو نفساني غوښتنو پيروي وکړي او بيا له خدايه 

 . »د عفوي هيله ولري
 دغه راز لوى څښتن فرمايي:

ِينَ ٱ إنَِّ ﴿ ِينَ ٱءَامَنُواْ وَ  �َّ ِ ٱهَاجَرُواْ وََ�هَٰدُواْ ِ� سَبيِلِ  �َّ وَْ�ٰٓ�كَِ يرَجُۡونَ  �َّ
ُ
أ

ِۚ ٱرَۡ�َتَ  ُ ٱوَ  �َّ  .]218[البقرة:  ﴾٢١٨َ�فُورٞ رَّحِيمٞ  �َّ
کومو خلکو چي ايمان راوړى دى او چا چي د خداى په لار « ژباړه:

کي خپل کور وطن پرې ايښى او جهاد يې کړى دى، هغوى حق لري چي 

                                                      
دغه حديث ترمذي، احمد، بيهقي او طبراني روايت کړى او علامه الباني په  -١

 السلسلة الضعيفة او نورو کتابونو کي ضعيف بللى دى. ژباړن.



 ١٩  ... والتبيين الکشف« د نامه په» علاج هغه د او غرور« د

بخښونکى  د هغو د خطاوو د خداى د رحمت هيله من وي او لوى څښتن
 . »او پر هغو د خپل رحمت لوروونکى دى

 بل ځاى فرمايي:
 .]82[التوبة:  ﴾٨٢جَزَاءَٓۢ بمَِا َ�نوُاْ يَۡ�سِبُونَ ﴿

چي تر سره کړي يې دي،  دا هغو ته د هغو په مقابل کي«ژباړه: 
 .»جزا ده همداسي

 اميد يې جايز دى؟  ښه اعمال نه وي تر سره کړي، نو چا چي
مـن  مخکي چا څه نېک عمل نـه وي لېږلـى او هيلـهکه مخکي تر 

وي نو دغسي هيله مندي له غـرور او غولېـدني پرتـه بـل څـه نـه بلـل 
کيږي. او دا چي په شريعت کي هيله ستايل سـوې ده لـه هغـې څخـه 

د  موخه داده چي د هيلي سره به بېره او بې برخيتـوب جوخـت ګڼـي.
يـاتوب تشـويق د ښـه دې ګټه قرآن کريم بيـان کـړې ده او د هيلـي د ز

 عمل د ترسره کېدو سره سوى دى. 

 åکي چي ګنهونه ترسر äپه بیا åشتباÇ Ï هغو کسانو Ï :ېیم فصلÑÏ
íهیله لر íعفو Ï په لږ طاعت æÇ íکو 

د خلکو يوه بله ډله هم سته چي په غرور کي په مخکني فصل کـي 
د بيان سوي ډلي غوندي ده او يو بل ته ورتـه دي، خـو دغـه ډلـه هـم 

او هم په ګناه اخته وي اما ګنهونه يې تر طـاعتونو  وڅه طاعتونه کويي
زيات وي او د مغفرت هيله لري او ګومان کوي چـي ښـايي د نېکيـو 

 تله يې د بديو تر تلي درنه سي. 
داسي مثال لري چي يو سـړى څـو روپـۍ  دا دا لويه ناپوهي ده، او

چي له مشروع او نامشروع لارو يې ټولي کړي وي خيرات کړي، خـو 

او حرامو يا شبهه ناکو مـالونو څخـه  په مقابل کي يې د خلکو له شتو
څو برابره واخلي او بيا هيله لري چي کـه لـس روپـۍ پـه يـوه تلـه کـي 

روپۍ به تر زرو  واچوي او زر روپۍ په بله تله کي کښېږدي، هغه لس
 ناپوهي ده.  روپو زياتي سي، چي دا څرګند جهل اوښکاره

څلوãÑ فصل: Ï هغو کسانو په بیاä کي چي ګوماä کوí طاعتونه یې 
 .íÏ ÊیاÒ تر معاصیو 

ځيني خلک سته چي ګومان کوي طاعتونـه يـې تـر ګنهونـو زيـات 
دي. دغه تصور له هغه ځايه سرچينه اخلي چي سړى له ځانه پوښـتنه 
نه کوي، حساب نه ځني اخلي او خپلو ګنهونو ته پام نه اړوي، که کوم 
عبادت ترسره کړي، هغه شمېري او حفظوي يې، لکه يـو سـړى چـي 
په خوله د خداى ذکر کوي او هـر شـواروز مـثلا� سـل يـا زر واره ورد 
وايي او بيا د مسلمانانو غيبت کوي او د ورځي په اوږدو کي هغه څـه 

د لوى څښتن نه وي خوښ، دغه سړى د ذکر او هم تر سره کوي چي 
تســبيح فضــيلت منــي خــو د درواغــو، چغلــۍ، او نفــاق لــه نــاوړو او 
خطرناکو پاپلو بې خبره وي. چي دا خپله غرور او د ځان غولونه ده. 
ځکه تر تسـبيح ويلـو لـه بـدو يلوڅخـه د خـولې سـاتلو پـه هکلـه ډېـر 

 ټينګار سوى دى.



 

 

پوÇ íÑړæندí  هرصنف Ï مغرÇÑæنو æÇ تېرæتلو ÇصناæÇ Ý په
 ډلي

íÏ څو ډلي ìهغو æÇ íÏ äنو څخه عالماÇÑæصنف: له مغر ìلومړ 

له عالمانو څخه يوه ډله د هغو ده چي کله يې شرعي او عقلي  -1
او په بوخت سـول، نـو د خپـل  يې وڅېړلعلوم زده کړل، ښه 

بدن د غړو دندو ته پاملرنه پرېږدي، له ګنهونو څخه د هغو پـه 
ساتنه کي سستي غوره کړي او خپل ځان په طاعت کولو ملـزم 

ګومـان  نه ګڼي، بلکي په خپلـه پوهـه داسـي مغـروره سـي چـي
 کوي د لوى څښتن په حضور کي بېل او ځـانګړى ځـاى لـري

داسـي مقـام تـه رسـېدلي دى چـي لـوى څښـتن او په پوهه کي 
عذاب نه ورکوي، بلکي د خلکو په هکله د دوى شـفاعت هـم 
ــه مؤاخــذه کــوي. دا  ــه ن ــه امل ــو ل ــي او دوى د دوى د ګنهون من

ــه ده او رشــتيا چــي تېروتلــې ده. ځکــه کــه هغــو د  مغــروره ډل
بصيرت په سترګو کتلاى هرو مرو پوهېـدل چـي علـم پـر دوه 

لې علم، بل د مکاشـفې علـم، کـوم چـي د ډوله دى. يو د معام
لوى څښتن او د هغه د صـفاتو پـه اړه دى. خـو ښـايي چـي د 
معاملې علـوم زده سـي څـو مطلـوب حکمـت پـه بشـپړه توګـه 
ترلاسه سي، کوم چي د حلالو او حرامـو پېژنـدل او د نفـس د 

 بدو او ښو اخلاقو په هکله خبرېدل دي. 



 غرور او د هغه علاج    ٢٢

چا غوندي ده چي خپله  د عالمانو د دې ډلي کيسه کټ مټ د هغه
يـا يـې مثـال د هغـه درملګـر دى  تقوا نه لري، خو نور تقواته هڅـوي

 چي خلک درملوي خو خپله ناروغ وي. 
څرګنده ده چي دغه درملګر خپل ځان هم تداوي کولاى سي، خـو 
نه يې تداوي کوي. نو آيا په دارو دارو ويلو يـا د درملـو د اوصـافو پـه 

هيڅکله نه!هو، درمل هله لګيږي  کيږي؟ څرګندولو د ناروغۍ درملنه
چي ناروغ پرهېز وکړي. دغه ډله د لوى څښتن له دې فرمـودې څخـه 

 ده: غافله سوې
ٮهَٰا ﴿ فۡلَحَ مَن زَ�َّ

َ
ٮهَٰا  وَقَدۡ  ٩قَدۡ أ  . ]10-9[الشمس:  ﴾١٠خَابَ مَن دَسَّ
په رشتيا سره هغه چا برى ترلاسه کړ چي د نفس تزکيه يې « ژباړه:
 . »ناکام سو هغه څوک چي خپل نفس يې ککړ کړوکړه، او 

لوى څښتن نه دي ويلي چي هغه چا برى ترلاسه کـړ چـي د نفـس 
او خلکو تـه يـې  په تزکيه پوه سو او د هغه په هکله يې کتابونه وليکل

 ورزده کړل. 
 له دې فرمودې څخه هم غافله دي: ج دغه ډله د پيغمبر

 .)١(»من االله الا بعداً  من ازداد علماً ولم يزدد هدًى لم يزدد«
او د هغـه پـه لارښـوونو يـې عمـل  يعني: د چا چي علم زيات سي

څـه يـې نـه  زيات نه سي، نـو بېلـه دې چـي لـه خدايـه ليـري سـي بـل
 زياتيږي. 

                                                      
دغه حديث ديلمي په مسند الفردوس کي روايت کړى دى او علامه الباني په  -١

 السلسلة الضعيفة او نورو کتابونو کي جداً ضعيف بللى دى. ژباړن.



 ٢٣  ... پوري هرصنف په او اصناف روتلوېت او مغرورانو د

شَدُّ «بل حديث دى:  ج د رسول
َ
قِياَمَةِ  يوَْمَ  عَذَاباً النَّاسِ  أ

ْ
 لمَْ  عَالمٌِ  ال

  .)1(»عِلمُْهُ  َ�نفَْعْهُ 

د قيامت په ورځ په خلکو کي ډېر سخت عذاب هغه عـالم  ژباړه:
ته ورکول کيږي چي پوهي يې د لوى څښتن په وړاندي څه ګټه نه وي 

 ور رسولې. 
په دې هکله نور احاديث بېخي ډېر دي. لوى څښتن مو دي د دې 

  ډلي له حاله وساتي.
دا هغه ډله مغروران دي چي دد نيا مينه، نفس خوښونه او 
هوسايى غوښتنه پر زور سوې ده. دوى ګومان کوي چي په آخرت به 

 بېله عمله د دوى علم نجات ورکړي. 
د عالمانو بله ډله هغه ده چي پـه ظـاهره يـې پـه ترلاسـه کـړي  -2

علم عمل کړى دى او ظاهري ګنهونه يې پرې ايښـي دي، خـو 
ونو څخه غافله سوي دي، او هغه بـد صـفتونه يـې له خپلو زړ

چي لوى څښتن ناوړه ګڼلي دي لـه زړونـو نـه دي ليـري کـړي. 
لکــه کبــر، ريــا، حســد، د چــوکۍ غوښــتنه، لوړتيــا خوښــونه، د 
نژدې وګړو او شريکانو په هکله بده اراده او په هيواد او خلکو 

ې کي د شهرت هيله. چي دا هم غرور او تېروتنه ده او لامل يـ
 له دې لارښوونو څخه غفلت دى:  ج د رسول

َ�اءُ « ْكُ  الرِّ صْغَرُ  الشرِّ
َ ْ
  .)١(»الأ

                                                      
دغه حديث طبراني او بيهقي روايت کړى دى او علامه الباني په السلسلة  -١

 ضعيفة کي جداً ضعيف بللى دى. ژباړن.ال

 . »ريا کوچنى شرک دى«ژباړه: 
 فرمايي:  ج دغه راز رسول

  .)٢(»الْح�طَب� النَّار�  تَا�ك�ل� ك�م�ا الْح�س�نَاتِ  ي�ا�ك�ل� الْح�س�دَ «
 . »حسد نېکۍ داسي خوري لکه اور چي لرګي خوري«ژباړه: 

 دغه راز فرمايي:
حب المال والشرف ينبتان النفاق في القلب کما ينبت الماء «

  .)3(»البقل
د شتو او شرف مينه او حب په زړه کي نفاق ته داسي وده «ژباړه: 

  .»ورکوي، لکه اوبه چي وښو ته وده ورکوي
 په دې هکله نور احاديث بېخي ډېر دي. 

 غافله سوې ده:دغه ډله د لوى څښتن له دې فرمودې څخه هم 
َ�  إِ�َّ ﴿

َ
َ ٱمَنۡ �  . ]89[الشعراء:  ﴾٨٩بقَِلۡبٖ سَليِٖ�  �َّ

مګر دا چي څوک د روغ، سپېڅلي زړه سره د لوى څښتن «ژباړه: 
 . »حضور ته ورغلى وي

په دې توګه دغه ډله له خپلو زړونو څخه غافله سوه او خپل ظاهر 
عبادتونه  نه وي ته پام کوي. څرګنده ده چي د چا د زړه ښيښه صفا

يې نه صحيح کيږي. دا د هغه ناروغ غوندي دى چي د بدن د پوست 

                                                                                                                  
دغه حديث حاکم، طبراني او بيهقي روايت کړى دى او علامه الباني په  -١

 والترهيب کي صحيح بللى دى. ژباړن. الترغيب صحيح
دغه حديث ابوداود، ابن ماجه او نورو روايت کړى دى او علامه الباني په  -٢

 بللى دى. ژباړن. السلسلة الضعيفة او نورو کتابونو کي ضعيف
په دغو الفاظو کوم حديث تر سترګو نه سو. خو د مال او شرف د حب او  -٣

 ميني په ذم او بد ګڼلوکي صحيح احاديث روايت سوي دي. ژباړن.



 ٢٥  ... پوري هرصنف په او اصناف روتلوېت او مغرورانو د

په کا (خارښت) اخته وي، درملګر د مالش او درملو خوړلو ورته 
ويلي وي، خو دى يوازي بدن مالشوي او درمل نه خوري. په دې 
توګه خو ده په ظاهره ناروغي پټه کړه، خو په باطن کي لا ناروغ دى. 

د ده ناروغۍ له باطنه ريښه اخيستې ده او له دې امله  کي په حقيقت
 له باطنه يې ناروغي نوره هم زياتيږي. نو که د ده د ناروغۍ ريښه

د ده ظاهر به د هغې له اغېزو په راحت سوى واى.  کښل سوې واى
نوري ناولتياوي هم دغسي دي کله چي د زړه په تل کي ځاى ونيسي 

 ديږي. اغېزي يې د بدن پر غړو څرګن
او  بيا دي چي د نفس په ځانګړنو پوهېدلي دي بله ډله عالمان -3

پوهيږي چي دا له شرعي پلـوه نـاوړه اخـلاق دي. خـو د ځـان 
خوښوني له امله ګومان کوي چي دوى له ناسمو اخلاقو څخـه 

د دوى مقام د لوى څښتن  ليري اوسي او داسي فکر کوي چي
پـه دغسـي  تر هغه لوړ دى چي لوى څښـتن يـې په حضور کي

ټيټو اخلاقو اخته کړي. بلکي پـه دې ډول اخلاقـو يـوازي عـام 
او دوى چـي د علـم دې پـوړۍ تـه رسـېدلي  وګړي اخته کيږي

دي په دې ټيټتيـا نـه اختـه کيـږي، ځکـه دغـه ډلـه د خـداى پـه 
وړاندي هغه مقام ته رسېدلې ده چي د دغسي ټيټو اخلاقـو وړ 

غلبه کړې او کبر،  نه دى. په دې توګه پر دوى ناسمو تصوراتو
چوکۍ غوښتني، لوړتيا خوښوني، او د شـرف او عـزت طلـب 

 پر هغو زور سوى دى. 
د دې ډلي د غرور او تېروتني لامل دادى چي ګومان کوي دا کبر نه 
دى، بلکي دا د دين عزت دى او د لوى څښتن د دين د نصـرت او د 

ه علم د شرف اظهار دى. دوى په دې هکله د ابليس لـه خوښـۍ څخـ



 غرور او د هغه علاج    ٢٦

ځـان تـه اسـوه او لارښـود  ج غافله سوه او هېر يـې کـړه چـي رسـول
ــوى څښــتن اســتازي څنګــه ســاده او  ــړي چــي د ل وګرځــوي او وڅي

 متواضعانه ژوند کاوه. 
تواضع او د هغـو فقـر او مسـکنت  شدغه راز دغي ډلي د اصحابو

شام ته  سته پام نه دى اړولى. لکه چي زموږ په ياد دي حضرت عمر
په نژدې کېدو سره، له دې املـه چـي سـم کـالي يـې نـه وه اغوسـتي د 

مـوږ «ځينو وګړو لخوا تر ايراد لاندي راغى، خو هغه ورته وفرمايـل: 
هغه قوم يو چي لوى څښتن په اسلام عـزت راکـړى دى لـه دې املـه 

 ». موږ په بل څه کي عزت نه لټوو
او هـر يـو  ټـويخو دغه ډله د ديـن عـزت پـه ډېـر بيـو کـالو کـي ل

انګېري چي د دين او علم په عزت او شرف پسې دي. که څه هم چي 
د خپلو هممهالو او نژدې وګړو په هکله خوله په حسد پرانيزي. يا که 

 او چي هر څه ووايي يې څوک خبره ونه مني، نو خپل ځان آزاد ګڼي
او دا يې په زړه کي نه ورګرځي چي دا په خپله يو  د ځان حق يې بولي

ول حسد دى چي د خپلو هممهالو او هغو وګړو پر ضـد يـې پـه لار ډ
اچولى دى چي د ده خبري يې رد کړي دي او وايي چـي دا خښـم او 
غوسه د حـق لپـاره او دا دښـمني د بـاطلو د رد پـه موخـه ده. دغسـي 
کسان هم له مغرورانو څخه دي. ځکه که د ده په مخ کي يـو څـوک د 

وايـي دى نـه پـه غوسـه کيـږي، بلکـي بـد و ده غوندي پر يوه بل عالم
ښايي په خوشاله لا سي. که څـه هـم ممکـن د خلکـو پـه مـخ کـي پـه 

 زړه يـې د هغـه بـدويونکي ظاهره خپل ځان خښمېدلى وښي، خو پـر
 خبري ښې لګيږي.



 ٢٧  ... پوري هرصنف په او اصناف روتلوېت او مغرورانو د

د خپرېدو په لټه کي سـي او وايـي  دغسي علما کله هم د خپل علم
ړم. پـه داسـي چي زما موخه داده چي خلک له پوهي څخه مستفيد کـ

حال کي چي په دې خبر کي رياکاره دى. ځکه که د ده موخه د خلکو 
بايد د نورو هغو کسـانو لخـوا يـې هـم د خلکـو اصـلاح  اصلاح واى

او ياهم تر ده کښـته  خوښه واى چي د ده غوندي دي يا تر ده لوړ دي
 دي. 

ځيني دغسي علما واکمنو ته هم ورځـي، د دوسـتۍ مـزي ورسـره 
پرانيزي. که په دې هکلـه ځنـي  په مدح او صفت يې خولهټينګوي او 

وپوښتل سي چي د واکمنو سره د ده د اړيکو لامل څه دى؟ وايي لـه 
 دې څخه مي موخه د مسلمانانو نفع او له هغو څخـه د ضـرردفع ده.

کــه د ده موخــه او  دغســي کســان هــم مغــروره او تېروتلــي دي. ځکــه
ي نـو چـي بـل څـوک د ده مقصد رشتيا دغه وي چي په خوله يې وايـ

غوندي د واکمن سره اړيکي ټينګوي بايد په خوشاله سـي. خـو حـال 
پـه اړيکـو  دادى چي دى د واکمـن سـره د خپـل ځـان غونـدي سـړي

 ټينګولو او د نورو په ښېګڼه غوښتنه په غوسه کيږي. 
او  ډېر ځله کېداى سي چي دغسي عالم د وګړو شته ترلاسـه کـړي

ي چـي دا خـو حـرام شـته دي، شـيطان چي په فکر کي يـې ور وګرځـ
ورتـه ووايـي: دا بــې څښـتنه شــته دي چـي د مســلمانانو د ګټـو لپــاره 

او د ديــن  ځــانګړي ســوي دي او تــه د مســلمانانو امــام او عــالم يــې
 ټينګښت ستا په لاس دى. 

دا درې غولوني او حق پټوني دي چي ده ته څرګنديږي: لـومړى دا 
دا شته د مسلمانانو د مصالحو چي شته څښتن نه لري. دوهم دا چي 

لپاره دي. درېيم دا چي دى د مسلمانانو امام دى. نو آيا څـوک چـي د 

فاضلو عالمانو غوندي لـه دنيـا څخـه  انبياوو، صحابه وو او د امت د
 ګوښه ونه اوسي کېداى سي چي امام سي؟ 
چـي فرمـايلي دي: بـد  ÷د دې سړي مثال داسي دى لکه عيسـى

خوله کـي د لوېـدلي سـخر غونـدي دى چـي نـه  د چينې په عمله عالم
 کښت او کروندې ته پرېږدي.  نه يې خپله اوبه چيښي او

د فساد عوامـل د  ډېر دي او د هغو د عالمانو د غرور ډولونه خورا
 د اصلاح تر عواملو زيات دي.  هغو
بله ډله هغه عالمان دي چـي علـوم يـې ترلاسـه کـړي، د خپـل  -4

په طاعتونو يې ښايسته کـړي بدن غړي يې سپېڅلي کړي دي، 
له ظاهري ګنهونو ګوښه اوسـېدلي دي، خپلـو اخلاقـو تـه  دي،

يې پام اړولى او خپل زړونه يې له حسد، کبر او کينې او لويي 
غوښتني پاک کړي دي، د ورانۍ او فساد له دې عواملو څخـه 
د ژغورني لپاره يې هلي ځلي کړي دي، له زړه څخـه يـې دغـه 

يې له ظاهري فساده آزاد کـړى دى. خـو  او ځان شيان ايستلي
د دوى د زړونو په تيـارو ګوښـو کـي لاد شـيطان مکرونـه پـټ 

او لـه  پاته دي او په هغو غولېدلي دي خو دوى نه دي پـه خبـر
 منځه يې نه دي وړي. 

د دوى مثال د هغه کښت غونـدي دى چـي بزګـر غـواړي لـه وښـو 
ايسته کـړي خـو  څخه يې پاک کړي. هغه واښه ولټوي او له کښته يې

او ګومـان  د وښو تخمونو ته يې چي په مځکه کي پټ دي پام نـه وي
کوي چي ټوله کرونده له وښو پاکه سوې ده او چي له کروندې غافلـه 
سي واښه بېرته له سره تېغونه ووهي، له مځکي راپورته سي او کښت 

  خراب کړي.



 ٢٩  ... پوري هرصنف په او اصناف روتلوېت او مغرورانو د

دغه ډله که خپل بدلون ته متوجه سي بدلون مومي. دوى زيـاتره د 
ځان خوښوني او کبر لـه مخـي د خلکـو لـه ناسـتي پاسـتي څخـه ډډه 
کوي او زياتره خلکو ته په سپکه سترګه ګوري. خو په عين حال کي د 
خپل ظاهر په سمبالولو کي زيات زيار باسي، څـو دخلکـو پـه سـترګو 

 کي بې اعتباره نه سي. 
ه ډله هغه عالمان دي چي مهم علوم يې پرې ايښي دي او د بل -5

اکتفا کړې ده.  معاملاتو او دعوو په هکله يې د فتاواوو په علم
هغوى د خلکو په منځ کي د ورځنيو مادي معاملو او د ژوندانه 

د تفاصـيلو د زده کـړي لپـاره زيـات کوښـښ  د سمون د چارو
کړى وي. پـر خپـل کړى او خپل ځان يې د فقيه په نامه نامتو 

نـوم ايښـى وي. چـي کېـداى  د علـم علم يې دفقهي او مذهب
اعمالو علم ضـايع  سي د دې سره سره يې د ظاهري او باطني

کړى وي. د بدن د غړو کړو وړو ته يې پام نه وي اړولـى. ژبـه 
يې له غيبته او ګېډه يې له حرامو خوړلـو نـه وي سـاتلې، او د 

هـم نـه کـوي. دبـدن نـورو  واکمنو حضور ته له تلو څخـه ډډه
غړو ته يې هم ارزښت نه وي ورکړى او زړونه يې له کبر، ريا، 

 نه وي ساتلي.  حسد او نورو ډېرو مهلکاتو څخه هم
دا ډله له دوو پلوو مغروره او تېروتلي وي: يو د عمل له مخي چي 
د هغه د علاج لار مو په احياء علوم الدين کتاب کي بيان کړې ده. د 

د هغه ناروغ غوندي دى چي له خاصو درملګرو څخه يې دوى مثال 
د درملني په هکله زده کړه کړې وي خو درک کړې يې نه وي او عمل 
نه په کوي. دغه ډله مخ پر پوپناکېدو روانه ده. ځکه چي د خپلو 



 غرور او د هغه علاج    ٣٠

ظهار په  نفسونو تزکيه يې پرې ايښې ده او د حيض، ديتونو، لعان او
 يې په دې لار کي تلف کړي دي.  او خپل عمرونه مسايلو اخته سوي

د دوى د غرور لامل د خلکو لخـوا د دوى عـزت او درنـاوى دى. 
پـه توګـه رامنځتـه  هر يو په ټولنه کي د قاضي او مفتـي ځکه چي دوى

دغـه  کيږي. دوى يو پر بل بد رد وايي، خو چي بيا سره يوځـاى سـي
 خبري نه کوي. 

ړه لري. دوى ګومان د دغي ډلي د غرور دوهم اړخ د دوى په علم ا
کــوي چــي د دوى د پــوهي غونــدي پوهــه نســته او يــوازنى علــم چــي 
انسان نېکمرغۍ ته رسوي همدغه د دوى علم دى. په داسي حال کي 
چي د انسان د ژغورني لامل د لوى څښتن مينـه ده او د لـوى څښـتن 
مينه د هغه د معرفت له لاري پرتـه نـه سـي ترلاسـه کېـداى او د لـوى 

پــه درو شــيانو کــي دى: د ذات معرفــت، د صــفاتو  څښــتن معرفــت
 او د افعالو معرفت.  معرفت

خو دا ډله د هغه چا غوندي ده چي د حج په لار کـي د توښـې پـه 
سي او د کعبې شريفي له زيارته پاته سي. دوى دونه  خرڅولو بوخت

د  کـول او نه پوهيږي چي فقه د لوى څښتن په هکله د پوهي ترلاسـه
مخنيوونکـو صـفاتو پېژنـدل دي. پـه دې توګـه  و اود بېروونک أهغه

چي په زړه کي د هغه له فرمان څخه د مخالفـت لـه املـه بېـره مونـده 
او د تل لپاره تقـوا د ځـان ملګـرې کـړي. لکـه چـي لـوى څښـتن  سي

 فرمايلي دي:
هُواْ ِ� ﴿ تََفَقَّ ِ فرِۡقةَٖ مِّنۡهُمۡ طَآ�فَِةٞ ّ�ِ

 .]122[التوبة:  ﴾ّ�ِينِ ٱفلََوَۡ� َ�فَرَ مِن ُ�ّ
ولي له هري ډلي يوه ټولۍ نه وزي، څو په دين کي د پوهي په «ژباړه: 

 . »ترلاسه کولو پسي ولاړ سي او په دين کي پوه سي



 ٣١  ... پوري هرصنف په او اصناف روتلوېت او مغرورانو د

له دوى څخه ځينـي کسـان يـوازي د فقهـي د پـوهني پـه اختلافـي 
او مسـايلو بسـنه کـوي او د مقابـل جانـب سـره د مجـادلې او  مواردو

و د هغه د چپولو پرته د بل څه زده کول ارزښـت نـه ورتـه دليل ويلو ا
بانـدي د غلبـې او لـه دې لاري د ويـاړ تـر  لري. دوى پر مقابل لوري

لاسه کولو لپـاره حـق تـه شـاکوي او شـپه او ورځ لګيـاوي د مـذاهبو 
عيبونـه لټـوي. دوى پـه  نيمګړتياوي په ګوته کوي او د خپلو هممهالو

څنګه په دغسي  يې يوازي داوي چي هعلم پـسي نه ګرځي، بلکي موخ
 ورکړي.  مواردو کي مقابل لوري ته ماته

که دغه کسان د خپلو زړونو په تصفيه او تزکيه لګيا سوي واى ډېر 
قېمتـي  به ښه واى. ځکـه دوى د دې پـر ځـاى پـه داسـي چـارو خپـل

وخت ضايع کړى چي ګټه يې يوازي پر دې دنيا ده او هغـه هـم تکبـر 
د خپـل خاونـد پـه سـوځونکي اور اوړي. دغـو  يپه آخرت ک دى چي

خلکو ته بايد وويل سي چي د مذهب دلايل خو له دغو خبرو پرتـه د 
نـو  احاديـث دي، ج لوى څښتن کتـاب او د هغـه د سـپېڅلي پيغمبـر

 تاسي فکر وکړئ چي د دغو کسانو غرور او غولېدنه څونه ناوړه ده. 
(علـم کـلام) او د له علماوو څخـه بلـه ډلـه بيـا پـه کلامپوهنـه  -6

د هغـو پـه رد ليکلـو او د هغـو د  مخالفينو سره پـه مجادلـه او
په دې هکله يـې  اخته سوې ده تناقضاتو په پلټلو او څرګندولو

ډېري مقولې راغونډي ګړى او د مقابل لوري سـره د منـاظرې 
 او د هغه د ماتي لاري چاري يې زده کړي دي. 

ه ډله هم خپله ګمراه سوې دغه عالمان پر دوو ډلو وېشل کيږي: يو
د ورک لاري ډلـي د  ده او هم نور ګمراه کوي، او بله ډله پـر حـق ده.

غرور علت د هغو له ګمراهۍ څخه د هغو غفلت او پر خپلو ځـانونو 

دوى پر بېلو بېلـو ډلـو وېشـل کيـږي،  دى. باندي د اهل نجات ګومان
راه سـوي چي يوه يې پر بله باندي د کفر حکم کوي او له دې امله ګمـ

او د هغو د کارولو په سـمو لارو چـارو  دي. دوى د دلايلو په شروطو
او له دې امله يې شبهه دليل او دليل شبهه تر سـترګو  نه دي پوهېدلي

 سوې ده. امـا د حقـي لاري د پلـوۍ ډلـي غـرور پـه دې کـي دى چـي
جدل او دلايل ويل يې ډېر مهم کار ګڼلى او هغه يې د خـداى د ديـن 

ډېـر غـوره ثـواب شـمېرلى دى. دوى دا سـي ګڼلـې ده چـي په لار کي 
څوک څېړنه او پلټنه ونـه کـړي او لـوى څښـتن بېلـه څېړنـي ګروېږنـي 
ومني او يا په دې هکله په فکر کولـو کـي پـه آزاده توګـه تصـميم ونـه 
نيولاى سي او دليل راوړي، نـو هغـه مـومن نـه دى او کـه مـومن وي 

 په نزد مقرب نه ګڼل کيږي. يې نه دى بشپړ او د لوى څښتن  ايمان
دې ډلي د اسلام لومړۍ پېړۍ ته پام نه دى اړولـى، او نـه دي پـوه 

تـر ټولـو ښـه  د اسلام د لومړۍ پېـړۍ مسـلمانان ج سوي چي رسول
خلک ګڼلي دي او له هغو څخه يې د لوى څښتن د پېژندني په هکلـه 

 دليل ونه غوښتى. 
ــاهلي ــاة الب ــه رســول سابوام ــوي  ج ل ــت ک ــه څخــه رواي چــي هغ

 .)1(»ما ضل قوم قطَ إلا أوتوا الجدل« وفرمايل:

يـې  پـه جـدل ژباړه: يـو قـوم هلـه لـه سـمي لاري اوښـتى دى چـي
 تمسک کړى دى. 

                                                      
دغه حديث ابن بطة په الإبانة الکبرى کي په دغو الفاظو او ترمذي، ابن  -١

او علامه الباني حسن  ماجه، احمد او نورو په ورته الفاظو روايت کړى دى
 صحيح بللى دى.



 ٣٣  ... پوري هرصنف په او اصناف روتلوېت او مغرورانو د

د عالمانو بله ډله په نصيحت کولو او د هغه چا د لوړ مقام پـه  -7
د نفـس د ځـانګړنو او د  د اخلاقو، څرګندولو بوخته سوه چي

رجاء، صـبر، شـکر، توکـل، زهـد، زړه د صفاتو، لکه خوف او 
 صدق څخه خبري کوي.  يقين، اخلاص او

دوى هم له مغرورانو او تېروتلو څخه دي. ځکه دوى ګومان کـوي 
چي له دغو صفتونو څخه خبري وکړي او خلک ورته وبولي، دوى به 

د مسـلمانانو  هم په دغو صفتونو وپسولل سي. په داسي حال کي چي
و پرته، دوى له دې صفاتو څخه ډېـر ليـري د عوامو له ډېرو لږو کسان

دي. د دې ډلي غرور تر ټولو بد دى. ځکـه دوى ځـان خوښـي دي او 
دغـه ځـان خوښــونه يـې تـر خپلــي وروسـتۍ پـوړۍ رســولې ده. دوى 
انګېري چي د ميني او محبت د علم په سمندر او د هغه په اوبازي کي 

، او څنګـه يې تبحر ترلاسه کړى او د لوى څښتن په نزد ژغـورلي دي
چي يې د زاهدانو خبري په ياد کړي دي، که يې څه هم عمل نـه دى 
په کړى د لوى څښتن لخوا بخښل سوي دي. د دې ډلي غرور د نورو 
مخکي يادو سوو ډلو تر غرور ډېر بد دى. ځکه دوى فکر کوي چي د 
لوى څښتن او د هغه د رسول په هکله مينه او محبت کوي او پـه دې 

دوى د  او محبـت زڼـي کـري پـه داسـي حـال کـي چـيلار کي د ميني 
څـو لـه اخـلاص  اخلاص د باريکيو پر سمه څېړنه نه دي قادر سوي،

څخه لکه څنګه چي ښايي برخمن سي او نه هم د خپلو نفسونو پـټ 
ورتــه څرګنــد ســوي دي، څــو خپــل ځانونــه لــه هغــو پــاک او  عيبونــه

هکلـه هـم سپېڅلي کړي. د دوى وضع د نورو صفاتو او ځانګړنو پـه 
 همدغسي ده. 

خـو بيـا هـم د د نيـا پـه  تر نورو ټولـو ډېـره خوښـه ده، د دوى دنيا
دغـه تظـاهر يـې هـم د دنيـا سـره د ډېـري  هکله په زهد تظاهر کوي.

ميني او محبت له امله دى. دوى خپله مخلص نه دي، خو نور خلـک 
اخلاص ته بـولي. خپلـه لـه خدايـه تښـتي، خـو نـور د خـداى لـور تـه 

خپله له خدايه نه بېريږي، خو نـور خلـک لـه خدايـه بېـروي.  وربولي.
خپله يې خداى هېر کـړى، خـو نـورو تـه يـې ورپـه يـادوي. خپلـه لـه 
خدايه ليـري سـوي دي، خـو نـور د خـداى نژدېکـت تـه وربـولي. بـد 
صفتونه غندي، خو خپله په اخته دي. خپله د خلکو سره ناسـته ولاړه 

لسـونو څخـه چـي دوى تر دې کچـي خوښـوي، چـي کـه لـه هغـو مج
پکښي په ظاهره خلک د خـداى لاري تـه وربـولي منـع سـي، دا دونـه 
پراخه مځکه به پـر تنګـه سـي او وبـه وايـي چـي دوى يـې د خلکـو د 

خلـک ګوښـه  اصلاح له چاري منع کړي دي. خو د دې سره سره نـور
 اوسېدو ته وربولي. 

 که له دوى څخه د يوه په همقطارانوکي څوک پيدا سي چي خلک
ورته مخه کړي او د خلکو د اصلاح لامل سي دى به له وير او حسـد 

د مرګ تر پولي ورسـيږي، او کـه يـو څـوک د هغـه د همطقـاره  څخه
پـه  صفت وکړي هغه به د ده په نظر تر ټولو بد سړى سي اوتل به يې

  زړه کي بغض ساتي.
دا ډله په ستر غرور اخته ده او له پوهي او خبرېدو څخه ډېره ليري 

زيـات  اته سوې ده، چي د سمون لاري ته له بېرته ګرځيدو څخه يېپ
  واټن نيولى دى.

د عالمانو بلي ډلي بيا د وعظ او نصيحت لـه درانـه مسـؤوليته  -8
هغـه واعظـان دي چـي بېلـه  سر غړولى دى. دوى د دې زمانې



 ٣٥  ... پوري هرصنف په او اصناف روتلوېت او مغرورانو د

څو تنو خداى ساتلو په عمومي توګه د وعـظ او لارښـووني لـه 
 له په چټياتو ويلو او د شـريعتګوښه سوي دي. دغه ډ اصولو

خلاف خبرو په تلقينولو بوخته وي او له دې خبـرو څخـه يـې 
د عجيبو او نادرو خبرو پـه ويلـو سـره شـهرت  موخه داده چي

  ترلاسه کړي.
مسـجع الفـاظ  او بيا باريکي نکتـې برابـروي له دوى څخه يوه ډله

ډول پـه او پـه دې  د وصال او فراق اشـعار وايـي سره اوډي. دغه راز
خپلو مجلسونو کي، که څه هم د فاسدو موخو لپاره وي شـور او زوږ 
رامنځته کوي. دغه ډله انسي شيطانان دي چي هم خپله ګمـراه سـوي 
او هم نور ګمراه کوي. مخکنيو ډلو که څه هم خپل ځانونه نه اصلاح 
کول، د خلکو د اصلاح په لټه کي خو وه او خبري يې سمي وې، خو 

د خداى له لاري اړوي، د لـوى څښـتن پـه هکلـه يـې د غه ډله خلک 
ناسمو اغراضو ته يې دعوتوي. د خپلو حرفوي او  غرور ته وربولي او

خلـک ګنهونـو او د هغـو د ترسـره کولـو پـه  پـه مـټ جوړوکړو الفاظو
مينـه زيـاتوي. پـه تېـره  هکله زړه ورکوي او مادي ارزښتونو ته د هغـو

او د تکبر او ريـا  ه کړى ويچي واعظ ځان په ښکلو جامو هم ښايست
حالت پکښي موجود وي. نو خلک د لوى څښتن له رحمته نهيلۍ تـه 

په بشپړه توګه د لـوى څښـتن لـه رحمـت څخـه  څو بالاخره ور بولي،
 هيله وشلوي. 

د عالمانو بله ډله هغه کسان دي چي د دنيا په بـدي کـي يـې د  -9
ول چي زاهدانو په ويناوو قناعت کړى او دا خبري په هماغه ډ

يادي کړي يې دي، بېله دې چي په معناوو او مفاهيمو يې پوه 
سي، تکراروي. يو به دغه خبري پر منبر کـوي، بـل بـه يـې پـه 

کوڅه او بازار کي کـوي او هـر يـو بـه فکـر کـوي چـي د لـوى 
څښتن له لـوري ژغـورل سـوى دى او د زاهـدانو د وينـاوو پـه 

ى دى. دغـه يادولو، بېله عمله د لوى څښتن لخوا بخښـل سـو
  ډله تر هماغو مخکنيو ډلو زياته غولېدلې ده.

د عالمانو بله ډله بيا خپل وخت د حديثو د علم په بوختېدو  -10
تېروي، يعني د احاديثو په اورېدو، د زياتو روايتونو په راټولولو 

لګيـاوي. لکـه چـي لـه  او د غريبو احاديثو د سـندونو پـه پلټلـو
ګرځـي او لـه بېلـو  ښـارونودوى څخه يو په بېلو بېلـو سـيمواو 

بېلو شيوخو او استادانو څخـه احاديـث روايتـوي، څـو ووايـي 
ملاقـات  مي روايت کوم او د پلاني سره چي زه له پلاني څخه

دې ډلي  وکړ او زه داسي اسناد لرم چي نور يې هيڅ نه لري. د
 غرور له څو اړخو څخه دى: 

کـه دوى غوندي دي.ځ يو دا چي دوى د تورات داسفارو وړونکي
د سنتو په پوهېدو نه لګيا کيږي، بلکي د هغو پـه لېږدولـو لګيـا دي او 
فکر کوي چي دا ورته بس دي. خـو داسـي هيڅکلـه نـه ده، بلکـي لـه 

دي. نـو لـومړى  او مفهوم پوهېـدل حديث څخه موخه د هغه په معنا
بايد حديث واورېدل سي، بيا بايد حفظ سي او بيا يـې معنـا تـه فکـر 

 خپور سي.  مل په وسي او بالاخرهاو بيا ع وسي
په داسي حال کي چي دې ډلي يـوازي د احـاديثو پـه اورېـدو بسـنه 
کړې ده او د هغو په هکله يې نور پړاوونه پرې ايښي دي. چي په دې 

 ډول احاديث زده کول کومه ګټه نه کوي. 
اوس کوچنيان هم احاديث وايي، خو هغوى يې له مفهوم او ګټـو 

وم استاد چي نن مهال نوو ځوانـانو تـه احاديـث څخه بې خبره دي.ک



 ٣٧  ... پوري هرصنف په او اصناف روتلوېت او مغرورانو د

لولي ډېر داسي کيږي چي له هغو ناخبره وي، تر دې چـي پـه حـديث 
کي بدلون راځي او دى نه وي په خبر. داسي هم سوي دي چي استاد 
بيده وي او له هغه څخه حديث روايت کيږي او هغه نه وي پـه خبـر. 

په اورېدو کـي اصـل دادى چي دا ټول غرور او غولېدنه ده. د احاديثو 
او څنګه چـي  څخه اورېدلى وي ج چي راوي به حديث له رسول ال�ه

يــې اورېــدلى وي هماغســي يــې بايــد حفــظ کــړي او بيــا يــې بــل تــه 
ورسوي. په دې توګه روايت د حفظ له مخـي دى او حفـظ د اورېـدو 

څخـه د حـديث پـه  ج کـه روايـت کـوونکى لـه رسـول له مخـي دى.
ز وي بايد حديث له صحابه وو يا تابعينو څخـه روايت کولو کي عاج

څخـه د  ج واوري. ځکه له هغو څخه اورېـدل کـټ مـټ لـه رسـوال�ه
په دې توګه پـر هغـه لازمـه ده چـي د حـديث پـه  اورېدو غوندي دي.

يادولو کي ډېر کوښښ وکـړي او لکـه څنګـه چـي يـې يـاد کـړى دى 
کي يـې  هماغسي يې روايت کړي، په داسي ډول چي ان په يوه توري

شک پيدا نه سي. که د حديث په نقل يا د هغه په يوه توري کي شـک 
د هغه نقلول يا نورو ته ور زده کول روا نه دي. څکـه پـه دې  پيدا سي

صورت کي به نور هم چي دغه حديث يې ترلاسه کړى دى هـم دغـه 
 اشتباه تکرار کړي. 

ي تل د احاديثو حفظ له دوو لارو کيږي: يو د زړه له لاري دى، چ
هغه په ياد ولري. دوهم چي هر څه اوري هغه وليکي او ليکلى 

حفظ کړي چي د نورو  حديث چي بايد درست يې ليکلى وي، داسي
د لاس وهني څخه خوندي سي، او د حفظ ډېره ښه لار د حديث 

  .ليکل او په يوه ډېر خوندي ځاى کي د هغه ساتل دي

ث ليکل روا نه انسان څخه د حدي له کوچني، غافل او خوب وړي
دي. دغه راز د احاديثو اورېدل زيات شروط لري، بلکي له هغه څخه 
موخه د هغه پېژندنه او په هغه عمـل دى. البتـه احاديـث هـم د قـرآن 

 کريم غوندي د زياتو مفاهيمو درلودونکي دي. 
له ابو سفيان بن ابي الخير المنهـي څخـه روايـت دى چـي هغـه د 

ته ورغـى. نـو لـومړى حـديث چـي  زاهر بن احمد السرخسي مجلس
  دا قول وو: ج هغه روايت کړ د رسول ال�ه

  مَا ترَْكُهُ  المَْرءِْ  إِسْلاَمِ  حُسْنِ  مِنْ «
َ

 . )١(»َ�عْنِيهِ  لا
هغه څه چي پاملرنـه نـه  ژباړه: د سړي د اسلام ښه والى دادى چي

ورته لري پرېږدي). تر دې وروسته له مجلسه ولاړ سو او وې ويل دا 
تر هغو چي له هغه فارغېږم او نور اورم کفايـت کـوي. دخلکـو د ماته 

 ډول وه.  احاديثو اورېدل په دغسي
د عالمانو بله ډله د نحوي، ژبي او شعر په علومو او د نادرو  -11

لغاتو په زده کړه بوخت سوي او پـه دې چـارو مغـروره سـوي 
دوى هــم داســي فکــر کــوي چــي څنګــه چــي د امــت لــه  دي.

و ګنهونه يې بخښل سوي دي. ځکه چي د عالمانو څخه دي ن
دين او سنتو ټينګښت د نحـوي اوژبـي پـه وسـيله دى. لـه دې 

 امله دوى عمرونه په دې لار کي خاوري کړل. 
خو دا يو سـتر غـرور دى، کـه دوى عـاقلان واى پوهېـدل بـه چـي 
عربي ژبه د ترکي ژبي غونـدي ده او څـوک چـي خپـل عمـر د عربـي 

                                                      
دغه حديث موطاء مالک، ترمذي، احمد، ابن ماجه او نورو روايت کړى  -١

دى. او علامه الباني په صحيح و ضعيف سنن الترمذي او نورو کي صحيح 
 بللى دى.



 ٣٩  ... پوري هرصنف په او اصناف روتلوېت او مغرورانو د

لګوي داسي دى لکه د ترکي، هندي يا بلي  ژبي د زده کړي په لار کي
ژبي د زده کړي په لار کـي چـي يـې لګـوي، يـوازي تـوپير دادى چـي 
زموږ سپېڅلى شريعت د عربو په ژبه راغلى دى، او د نحوي او ژبـي 
زده کــړه پــه قــرآن کــريم او ســنتو بانــدي او پــه هغــو چــي پــه دې دوو 

و په هغو کـي تـر کفايت کوي، خ سرچينو اړه لري د پوهېدو تر بريده
نامحدودي کچي تعمق تر اړتيا زيات کار دى او په دې چـارو دغونـه 

  بوخت کس غولېدلى باله سي.

 åعمالو ترسرÇ ښو æÇ تونوÏعبا Ï نو څخهÇÑæهم صنف: له مغرæÏ
íÏ نکيæکو 

 د دې صنف مغرورين پر ډېرو ډلو وېشل سوي دي 
ځيني  ځيني په لمانځه مغروره وي، د دغه ټولګي اړوند کسان -١

د قرآن کريم په تلاوت، ځيني په حج، ځيني پـه جهـاد، ځينـي 
په زهد. دغه راز په دې ټولګي کي داسـي ډلـه هـم سـته چـي د 
فرضو په اداکولو کي سستي کوي، خو پر نفلو يـې زيـات زور 
وي. چي د ځينو کار په دې هکله د افراط تر پـولي رسـيږي او 

د اوداسـه  يتر حد تېرى کوي. دوى د هغه چا غونـدي دي چـ
په تـازه کولـو کـي وسوسـه پرغالبـه سـوې وي او پـه هغـه کـي 
مبالغه کوي او فکر کوي کومي اوبه چي ورسره دي لـه شـرعي 

ده پاکي نه پـه کيـږي او د ځـان لپـاره لـه واقعيتـه ليـري  پلوه د
احتمالات په پام کي نيسي او هرڅونه چي لـه اوبـو کـار اخلـي 

 دى. بيا هم فکر کوي چي چټليو ته نژدې 

که دغه سړي ته حرام ورسيږي ښايي حرامو ته نـژدې، لـه حرامـو 
او ښايي چي زيات وختونه به خـالص حـرام خـوري. نـو  ليري وګڼي

که دغه احتياط د اوداسه د اوبو پرځاى په خـوړو کـي وکـړي ډېـر بـه 
 ښه وي. ځکه د اصحاب کرامو سيرت او کړه وړه دغسي وه. 

 کي چي د نجاست دد يوه نصراني په لوښي  سحضرت عمر
سره سره په  ظهور احتمال پکښې وو، اودس تازه کړ، خو هغه د دې

او دا  ځينو مواردو کي د حلالو له ګټي اخيستني څخه ډډه کول،
  کاريې په حرامو کي د واقع کېدو له بېري کاوه.

بله ډله هغه ده چي د لمانځه په نيت کي وسوسه پر غالبه وي.  -٢
م نيـت وتـړي، بلکـي وسوسـه شيطان دوى نه پرېږدي چـي سـ

وراچوي څو جماعت ځني فوت سي. ډېر بيا داسي هم کيـږي 
چي بېخي لمونځ ځني قضا سي. دغسـي کسـان کـه څـه هـم د 
تحريمې تکبير سم تر سره کړي، خو په زړه کي يې د نيـت پـه 
صحت کي شک وي. کله په تکبير کي وسوسه ورولوېږي چي 

ومـومي او د امـام د  ان له ډېره احتياطه د تکبير صـفت بـدلون
فاتحې اورېدل ځني فوت سـي. دا د دوى د لمانځـه پيـل وي. 
بيا په ټول لمانځـه کـي غفلـت کـوي. او پـه لمانځـه کـي د زړه 
حضور هيڅ په پام کي نه نيسي. په دې ډول مغروره سوي وي 
چي په ټـول لمانځـه کـي يـې ډېـر احتيـاط کـړى دى او نـه وي 

 ضـور واجـب دى. دوىپوهېدلي چي پـه لمانځـه کـي د زړه ح
ابليس غولولي دي او داکار يې ورته ښکلى ايسـولى دى. دوى 
ته يې داسـي برېښـولې چـي د دې احتيـاط کـول تاسـي ترټولـو 
خلکو ممتازه کـوي او د لـوى څښـتن پـه نـزد د ډېـر ښـه مقـام 



 ٤١  ... پوري هرصنف په او اصناف روتلوېت او مغرورانو د

 خاوندان کېږئ.
بله ډله بيا داسي ده چي داسي وسوسې غلبه پر کـړې وي چـي  -٣

رو اذکارو د حروفو د مخارجو په ادا کولـو د الحمد لله او د نو
کي زيات احتياط کوي. دوى د حروفو په ادا کولو کي له زياته 

(ظآء) د تورو د توپير لپاره ډېر  شدته کار اخلي او د (ضاد) او
د  حساس وي، خو له دې پرته نور څه ارزښت نـه ورتـه لـري.

توجـه  الحمد لله اسرارو ته هيڅ پام نه اړوي او معناوو ته يـې
نه کوي. دوى نه پوهيږي چي خلک په دونه شدت او په خبرو 
کولو کي د دوى د عادت ترپولي هاخواد قرآن په تلاوت او د 

  هغه د تورو د مخارجو په ادا کولو مکلف نه دي.
دا هم لوى غرور دى. د دوى مثال د هغه سړي دى چي د يوه 

چي هغه واکمن مجلس ته يو پيغام يوسي او امر ورته سوى وي 
واکمن ته په درست ډول ورسوي. خو هغه سړى د پيغام د حروفو د 
مخارجو په ادا کولو کي کوښښ وکړي او هره جمله په پلاوو پلاوو 

موخي او مقصد ته يې پام نه وي او د  تکرار کړي، خو د پيغام
مجلس درناوى يې هېر کړى وي. نو شک نسته چي داسي څوک 

عقل بلل کيږي او لېونتون ته  يږي، بېهرورمرو د واکمن لخوا ترټل ک
 يې استوي. 

بله ډله د قرآن کريم په تلاوت مغروره کيږي، خو له هغه څخه  -۴
کومه ګټه نه ترلاسه کوي. دوى که څه هم په يوه شـواروز کـي 
قرآن ختموي او ژبي يې په تلاوت لګياوي خـو زړونـه يـې پـه 

نـه  مادي نړۍ کي په سيل بوخت وي. د قـرآن معنـاوو تـه پـام
ــه  ــږي، ل ــه مــواردو څخــه وبېري اړوي، څــو د هغــه د انزجــار ل

نصيحتونو څخه يې پند واخلي، اوامرو او نواهيو ته يـې غـاړه 
د قرآن لـه ژورو معناګـانو څخـه خونـد واخلـي او د  کښېږدي،

 نظم له اعجاز څخه يې ګټه اوچته کړي. 
که څوک د لوى څښتن سپېڅلى کتـاب پـه شـواروز کـي سـل واره 

، خو چي اوامرو او نواهيو ته يې پام ونـه ګرځـوي او عمـل هم ولولي
  په ونه کړي، نو دغسي څوک د عذاب مستحق دى.

لوستونکى به ښکلى آواز ولري او چي قـرآن ووايـي لـه خپلـه آوازه 
او په دې توګه به مغروره سي او ګومان به وکړي چي  به خوند واخلي

يې اورېـدلى دى، لوى څښتن ته يې مناجات کړى دى او د هغه کلام 
خو افسوس چي دغسي څوک له حق څخه ډېر ليري دى. که ده تـه د 
لوى څښتن کلام خوند ورکړى واى، خپل ښکلي آواز ته بـه هـيڅ نـه 

جوتـه ده چـي د خبـرو  متوجه کېدلاى او زړه به يې په هغه نه تـړلاى.
خوند بېله معنا په بل څه کي نه وي. نو دغه څوک پـه رشـتيا سـره پـه 

 رو اخته سوى دى.ستر غرو
بله ډله په روژه نيولو مغروره سوې ده. ډېر کسان دي چي تـل  -۵

روژې نيسي، خو خپلي ژبي له غيبته نه راګرځوي او ځانونه له 
 روژې هـم پـه حرامـو مـاتوي، زيـاتي خبـري هـم ريا نه ساتي،

کــوي او چټيــات هــم وايــي. دې ډلــي واجــب پــرې ايښــي او 
ده او په دې ډول ګومـان  مستحبو او مندوباتو ته يې مخه کړې

 کوي چي د مسلمان په توګه لوى څښتن ته تسليم سوى دى. 
خو داسي هيڅکله نه ده. مسلمان او خداى تـه تسـليم سـوى هغـه 

سـي. دا  دى چي د لوى څښتن حضور ته په پاک او سليم زړه حاضـر
 ډله ډېره سخته غولېدلې او مغروره سوې ده. 



 ٤٣  ... پوري هرصنف په او اصناف روتلوېت او مغرورانو د

دوى بېلـه دې چـي د نـورو بله ډله پـه حـج مغـروره سـوې ده.  -۶
رضــائيت  حقــوق او پورونــه بېرتــه ورکــړي. يــا د مــور او پــلار

ترلاسه کړي يا د لاري توښه له حلالو په لاس راوړي حـج تـه 
ځــي. داســي هــم ډېــر کيــږي چــي د حــج پــه لار کــي فــرض 

کالي پاک نه سي ساتلاى يـاد  لمونځونه قضا کړي. يا ځان او
ججـې او مـاليې اخلـي او  له نورو څخه په زور حج په لار کي

په لار کي له بد ويلو او جنـګ جګـړو ډډه نـه کـوي. ځينـو بيـا 
حرام شته ترلاسه کړي وي او په لار کي يې په ملګـرو خـوري 
او پــه دې توګــه ريــاکوي. دغســي کســان لــومړى د حرامــو پــه 
ترلاسه کولو سره د لوى څښتن په معصيت اخته کيـږي او بيـا 

ا کعبې شريفي تـه پـه داسـي حـال يې په لګولو کي ريا کوي بي
کي حاضريږي چي زړه يې په رزيله اخلاقـو او ذميمـه صـفاتو 
ککړ وي او له دې سره سره دى ګومان کوي چـي پـر سـمه لار 
روان دى او د لــوى څښــتن پــه نــزد لــوړ مقــام لــري، خــو دى 

  تېروتلى او مغروره سوى دى.
ښـو امـر  بله ډله بيا د خلکو د بېرولـو لار اخلـي او خلکوتـه پـه -٧

کوي او له بدو يې منع کوي. يو به وينې چي پـر خلکـو نيـوکي 
کوي او د ښو په ترسره کولو يې امر کوي، خو خپل ځـان يـې 
هېر کړى وي په دې توګه په خپـل کـار کـي سـختي کـوي او د 

عزت په لټه کي وي. که خلک لـه ده څخـه ناسـم کـار  واک او
يي: زه محتسـب وويني او نيوکه پر وکړي په غوسه کيږي او وا

ايراد نيسې. کله خلک مسجد تـه ټېـل وهـي  يم، ته څنګه پر ما
او که څوک مسجد ته په تللو کـي ځنـډ وکـړي سـختي خبـري 

ورته کوي. زيات وختونه پرده باندي ريا، ځان ښکاره کولو، او 
واک غلبه کړې وي. نخښه يې داده چي کـه د ده پـر ځـاى بـل 

پټکې کوي. ځيني  څوک خلک مسجد ته ورغونډ کړي پر هغه
اذان کوي او په دې فکر وي چي دغه اذان يـې د خـداى لپـاره 
دى، خو که له ده پرته بل څـوک راسـي او د ده پـه غيـاب کـي 
اذان وکړي پر ده قيامت کيږي او وايي دا خـو زمـا حـق وو او 
تا زما په حق کي مداخلـه کـړې ده. ځينـي خپـل ځانونـه د يـوه 

سي ګڼـي چـي ترنـورو غـوره مسجد په امامت مقيد کوي او دا
دى. د ده هدف دادى چي ده ته د مسـجد امـام يـا خطيـب يـا 

 داسي بل څه وويل سي. 
نخښه يې داده چي که له ده پرته بل څوک امامت ورکړي، که څـه  

 هم تر ده پرهېزګاره او پوه وي خو د ده نه خوښيږي. 
بله ډله چي په مکه مکرمه او مدينه منوره کي مجـاورين سـوي  -٨

په همدې مجاورت مغروره سوي وي. دوى خپل زړونـه  وي،
او ظاهر او باطن نه وي پـاک کـړي. د ډېـرو زړونـه د دوى پـه 

ډېـري  وطنونو او کورونو پسي کښانده وي. ته به په دې هکلـه
خبري ځني واورې او وايي به چي دا څـو کالـه کيـږي چـي پـه 
مکه مکرمه کي اوسم. دوى ته داښه وه چي په خپل وطـن کـي 

سېدلاى او زړونه يې په کعبه مشغول واى او که يې د کعبې او
ګاونډيتوب هم غوره کړى واى نو د هغې حق يې ښه ادا کړى 
واى. که مکې ته د خداى لپاره راغلي دي نو بايد د خداى حق 
مراعات کړي او که په مدينه کي مجـاور سـوي دي نـو بايـد د 

  حق ښه رعايت کړي. ج خداى د رسول



 ٤٥  ... پوري هرصنف په او اصناف روتلوېت او مغرورانو د

دوى پـه ظـواهرو  وک ښـه رعايـت کـولاى سـي؟خو دا حقـوق څـ
غولېدلي دي او ګومان کوي چي دېوالونه به يې وژغوري. خـو داسـي 
هيڅ نه ده. په دوى کي داسي وګړي هم پيدا کيږي چـي ان يـوه ګولـه 
ــوق د  ــي د مخل ــړئ چ ــر وک ــي فک ــوي. تاس ــه ورک ــه ن ــر ت ډوډۍ فقي

توب ګاونډيتوب د حق رعايت څونه مشکل دى، نو د خالق د ګاونډي
 بــه څونــه ســتونزمن د حــق رعايــت او د زړه او د بــدن د غــړو ســاتنه

  کاروى؟
بله ډله پـه شـتو کـي د زهـد لار غـوره کـوي. دوى د خـوړو او  -٩

کالو په لږ څه قناعت کوي او د کور پر ځاى پـه مسـجد بسـنه 
کوي او ګومان کوي چي د زاهدانو مقام يې ترلاسه کړى دى، 

 بدبې شوقيان دي. خو په دې حال کي هم د واک او د
واک په دغو شيانو په لاس راځي: يا د علم په وسيله ترلاسه کيږي 
يا د وعظ او يا د زهد له لاري ترلاسه کيږي. هغو ډېره آسانه لار پرې 

په ډېرو سترو مهلکاتو لګيا سوي دي. ځکه چي جاه پالنه تـر  ايښې او
طلبي غوره  مال پالنه ډېره بده ده. نوکه دوى د جاه طلبۍ پرځاى مال

کړې واى سلامتيا ته به ډېر نژدې واى. دا مغروره او غولېدلي کسـان 
دي خو ګومان کوي چي د دنيا له زاهدانو څخـه دي. دوى د دنيـا پـه 
معنا په رشتينې توګه نه دي پوهېدلي. ځکه ډېر داسي کيږي چـي دوى 

 تر نيستمنو شتمن غوره ګڼي. 
ت او ګوښـه اوسـېدل ځيني په خپل علم مغروره وي او ځيني خلو

غوره کوي، خو شروط يې پـه پـام کـي نـه نيسـي. ځينـو تـه چـي شـته 
نه چـي ونـه ويـل سـي چـي  وړاندي سي له دې بېري يې نه اخلي چي

زهد يې له منځه ولاړ. په داسي حال کي چـي د شـتو د ترلاسـه کولـو 
 سره مينه لري، خو د خلکو د بد ويلو له بېري يې نه اخلي. 

نونو سختي راولي. ان په شـواروز کـي زر رکعتـه ځيني پر خپلو ځا
لمــونځ کــوي او قــرآن کــريم ختمــوي، خــو پــه دې چــارو کــي د زړه د 
حضور مراعاتولو ته ارزښت نه ورکوي او له ريا، کبر، ځان خوښـوني 

  او داسي نورو مهلکاتو څخه د هغه پاکولو ته پام نه اړوي.
لـه درنـوي، ډېرى فکر کوي چي ظاهري عبادات د دوي د نېکيـو ت

د بدن په غړو د عمـل ترغرونـو د تقـوا يـوه  خو داسي هيڅکله نه ده.
ذره او يو غوره خصلت ډېر ښه دى. کله ناکله له دوى څخه يو څوک 
په دې مغروره کيږي چي څوک ورته ووايي چي تاسي له اوتـادو يـا د 

ــت. ــه ياس ــتانو څخ ــاوو او دوس ــه اولي ــداى ل ــرو  خ ــه دې خب دوى پ
د خپل ځان د تزکيې څرګندېده بولي. که څوک يوه او هغه  خوشاليږي

ورځ څه بد ورته ووايي کافر يې ګڼي او جنګ ورسره کـوي او ښـايي 
 دا هم ورته و وايي چي تا لوى څښتن هيڅکله نه بخښي. 

بله ډله پر نفلو ډېر حريص وي او فرايضو ته دونه چمتو  -١٠
والى نه ښيي. له دوى څخه به يو وينې چي په څاښتي، تهجد 
او داسي نورو لمونځونو به خوشاله وي او د فرض لمانځه پر 

د هغه د  ادا کولو به خوند نه اخلي او نه به په لومړي وخت کي
ويني او د حضرت رسول  څه خير ادا کولو په حرص کي

 دا وينا يې هېره کړې وي: جکريم



 ٤٧  ... پوري هرصنف په او اصناف روتلوېت او مغرورانو د

 . )١(»ما تقرب المتقر�ون بأفضل من أداء ما افترضه االله عليهم«
تر هغو چي خداى  لوى څښتن ته نژدېکت غوښتونکي«ژباړه: 

 . »فرض کړي دي، په بل ښه شي نژدېکت نه سي موندلاى
ښه کـار نـه دى،  د ښو چارو په ترسره کولو کي د ترتيب پرېښوول

کله هم انسان ته دوه فرضه  بلکي د شرورو له جملې څخه بلل کيږي.
ن نـه وي. يـا يوځاى ټاکل کيږي. چي يو فوتيږي او د بل د فوت امکا

کله د دوو نفلي کارونو تـر سـره کېـده ورتـه وړانـدي سـي چـي د يـوه 
وخت تنګ وي او د بل د ترسره کېدو وخت زيات وي، نو که څوک 
ترتيب نه مراعاتوي هرومرو به مغروره وي او د دې بېلګـي تـر شـمېر 
زياتي دي، ځکه چـي معصـيت څرګنـد دى او څـه چـي ناڅرګنـد دي 

د تقديم اهميت پر ځينو نـورو دى، لکـه د ټولـو هغه د ځينو طاعتونو 
فرايضو مخکيوالى پر نوافلو باندي او د عيني فرايضـو مخکيـوالى پـر 
کفايي فرضو باندي. چي که بل څوک هغه ترسره کړي، ترسره کېـدو 

اړتيا نه ليدل کيږي. دغه راز د مهمو فرض عينو مخکيـوالى پـر  ته يې
او د  په کښته کچـه کـي وي، ځينو هغو فرض عينو باندي چي تر هغو

هغو مخکيوالى چي فوتيږي. لکه د مور د حـق مخکيـوالى د پـلار پـر 
 او د پلار او مور د نفقې مخکيوالى پر حج باندي.  حق

البته هغه بنده به څونه ستر وي چي دا چاري سمي ترسره کـړي او 
غـرور پـټ دى  دقيق ترتيب په اجـرا کـي يـې ورته متوجه سي، خو د

                                                      
د دغه حديث مفهوم بالکل درست دى، خو په دغو الفاظو کوم حديث تر  -١

 سترګو نه سو.

دېدو يې په علم کي له راسخو عالمانو پرته بل څـوک نـه چي پر څرګن
  دى قادر.

 íÏ áÇنو څخه پانګوÇÑæېیم صنف: له مغرÑÏ 

 پانګوال پر بېلو بېلو ډلو وېشلي دي:
يوه ډله جوماتونه، مدرسې، کاروانسـرايونه، د اوبـو سـبيلونه او  -1

داسي نوري ودانۍ جوړوي چـي د خلکـو د اړتيـاوړ او د عامـه 
لپــاره ګڼــل کيــږي. بيــا پــر ډبــرو او نــورو خپــل ګټــي اخيســتني 

نومونه ليکي، څو دهغو ياد تل ترتلـه پـر پاتـه سـي او ترمړينـي 
وروسته يې آثار باقي وي. هغوى په دې توګه ګومان کوي چـي 

دوو جهتو  د لوى څښتن د بخښني مستحق دي، خو هغوى له
کومي پيسې د يادو سوو ودانيو پـه  لومړى دا چي مغروره دي:

د اشغالګړو د چوکيو  بډو او لو کي لګوي د ظلم، شبهو،جوړو
او مقامونو له لاري يې په لاس راوړي دي، هغو له دې امله پر 

دى او څنګـه چـي  ځانونو باندي د لوى څښتن خښم راپارولى
يې د دغو پيسو په پيدا کولو کي د لوى څښتن نافرمـاني کـړې 

ه پيسـې د دغـ ده، نو پر دوى واجبـه داده چـي توبـه وکـاږي او
خو که مړه وي د هغو وارثانو ته يې  هغو خاوندانو ته ورکړي،

وسپاري او که ورثه ونه لري بايد دغـه شـته د ټـولني پـر ډېـرو 
مهمو مصالحو ولګوي، چي کېداى سي دغه ډېر مهم مصـالح 

چي اړتيـا  پر بې وزلو د هغو وېشل وي. نو په داسي ودانۍ کي
 هغه پرېږدي څه ګتـه ده؟ نه وي ورته او ودانوونکى يې ځي او



 ٤٩  ... پوري هرصنف په او اصناف روتلوېت او مغرورانو د

خبره داده چي پر دې ډلي ريـا، شـهرت خوښـوني او د يادګـار 
 پرېښوولو خوند غلبه کړې ده. 

دوهــم دا چــي هغــوى فکــر کــوي پــه دې ډول کــارونو يــې خپــل 
اخلاص نندارې ته وړاندي کړى دى او په دغسي سترو ودانيـو کـي د 

ه هغو څخه يو پيسو له لګولو څخه يې موخه خير ښېګڼه ده. خو که ل
مکلــف ســي چــي يــو څــو افغــانۍ يــوه بــې وزلــي تــه ورکــړي نــه يــې 
خوښيږي، ځکه چي د ده په باطن کي د ستايني او صفت مينـي ځـاى 

 نيولى دى. 
بلي ډلي بيا حـلال شـته ترلاسـه کـړي وي او لـه حرامـو ليـري  -2

اوسي او هغه يې د جوماتونو پر ودانولو لګولي وي، خـو دوى 
 ره دي: هم له دوو جهتو مغرو

لومړى د ريا، او د حلکو د ستاينو له املـه. ځکـه ډېـر کېـداى سـي 
چي د هغه په څنګ کي يا يې په ښـار کـي داسـي بـې وزلـي وي چـي 
هغو تـه د دغـو پيسـو ورکـړه پـر مسـجدونو بانـدي تـر لګولـو زيـات 
ارزښت ولري. ځکه جوماتونه خو ډېر دي او د هغو له ودانولو څخـه 

اجتماع ده او بله موخه په هغو کي نسـته او  موخه يوازي د مسلمانانو
لازمه نه ده چي په هر کنج او کوڅه کي مسجد جوړ سي او بې وزلي 

 وږي او اړ پاته وي. او فقيران
کوم شى چي لامل سوى چي د مسجد په جوړولو کـي پـه آسـانۍ 

دا کـار خلکـو تـه ښـکاري او د خلکـو د  سره پيسې ورکړي دادى چـي
مل کيږي، خو د دې سره هغه ګومان کـوي چـي ستاينو او تعريفونو لا

دا کار يې د خداى لپاره دى. په داسي حال کي چي دا له خـداى پرتـه 
 لپاره دى او دى په زړه کي په دې خبره ښه پوهيږي.  د خلکو د ستاينو



 غرور او د هغه علاج    ٥٠

پيسې د مسجد په منع کړى سوو نخشونو او تزئينونو  دوهم دا چي
بوختيږي او د هغو په ليـدو  لګوي کوم چي د لمونځ کوونکو زړونه په

سره په لمانځه کـي خشـوع لـه لاسـه ورکـوي او د زړه حضـور چـي د 
لمانځه موخه ده لـه منځـه ځـي. نـو هـر څـه چـي لمـونځ کوونکـو تـه 
ورپېښيږي يا له لمانځه دباندي په مشغوليږي، د دغو نخشونو له امله 

 دي. د مسجد تزئين په هيڅ ګون جواز نه لري. 
 ج يلي دي: کله چي د لوى څښـتن پيغمبـرفرما سحضرت حسين

 ÷وغوښــتل چــي پــه مدينــه منــوره کــي مســجد ودان کــړي، جبرايــل
ورغى او ورته ويې ويل چي هغه اووه ګزه لوړ جوړ کړه او نخشونه او 

 تزئين مه ورکوه. 
په دې توګه دغه ډلـه منکـر (بـد او ناوړه)کـار معـروف ګڼـي او پـه 

 مغروره دي. 
و او مسـکينانو تـه پـه خيـرات کـي بله ډلـه خپـل شـته بـې وزلـ -3

ورکوي، خو هغه د خلکو د راغونډېدو پـه مراکـزو او محـافلو 
له عاداتو څخه يو هم د نېکۍ څرګندونه  کي وېشي. د بې وزلو

او د هغې له امله مننـه ده. ځکـه نـو د شـتمنو لـه پټـي ورکـړي 
او که کوم بې وزلـى هغـه څـه چـي لـه دوى  څخه ښه نه راځي

ه نامـه اخلـي پـټ کـړي دا د هغـه لخـوا د څخه يې د صدقې پ
ګڼـي. کېـداى  او د نعمت کفـران ځان په هکله يو ډول خيانت

سي ډېـر داسـي وي چـي د شـتمن ګاونـډي وږي وي او دى د 
 بهغو مرستي او کومک ته هيڅ ور ونه دانګي. ابن عبـاس

 فرمايلي دي: 



 ٥١  ... پوري هرصنف په او اصناف روتلوېت او مغرورانو د

پــه آخــره زمانــه کــي حاجيــان بېلــه ســببه زيــاتيږي، ســفر يــې زړه «
لـه  نکى ښکاري او روزي او نعمت پر ډېريږي، خو چي د حـجراکښو

سفره بيرته راګرځي د ګناه پېټۍ به يې په شـا وي او پـه لوټمـارانو بـه 
اوښتي وي اوښ (د سفر وسيله) به يې پر صحراوو ګرځـي، ګاونـډى 
به يې د ده ترڅنګ په ستونزو اخته وي، خو دى به چورت نه پکښـي 

 ». کوي وهي او څه مرسته به نه ورسره
د پانګوالو بله ډله د شتو په ساتنه بوخت وي او په ښـندنه کـي  -4

بـدني عبـادت لګيـا وي چـي د  يې بخل کوي او يوازي په هغه
شتو ښندني ته اړتيا نه لري. لکه روژه، د شپې تهجد او د قرآن 
کريم ختم. دا ډله ځکه مغروره ده چي پوپنا کوونکى بخل يـې 

غوى داسي پاڅوني ته اړتيا پر باطن باندي مسلط سوى دى. ه
هغـوى د داسـي فضـايلو پـه  لري چي دغه پيسې راوباسي، خو

 لټه کي دي چي دغو پاڅونو ته يې نه فکر کيږي. 
د دوى مثال د هغه چا دى چي په کالو يې مار ننـوتلى وي او هغـه 
يې د مـرګ تـر پـولي رسـولى وي، خـو پـه دې حـال کـي دى د خپلـي 

نو په لټه کي وي. نو تاسي فکـر وکـړئ صفراد تسکين لپاره د سکنجبي
 څوک چي مار خوړلى وي هغه سکنجبينو ته څه اړتيا لري؟

ته وويل سول: پلانى ډېـر لمونځونـه کـوي او ډېـري  /بشر حافي
روژې نيسي. هغه وويل: دې خوارکي خپل ځان پرې ايښى او په نورو 

دا  اخته دى. هغه بايد وږو ته خواړه ورکړي او بې وزلي عذر کړي، نه
شته يې ټول کړي وي او له فقيرانو يې سپمولي وي او خپل ځان  چي

  وږى کړي او نفلي لمونځونه وکړي.



 غرور او د هغه علاج    ٥٢

د پانګوالو پر بله ډله بيا بخل دونه غلبه کړې وي چي له خپلي  -5
پانګي څخه بېله زکاته بل څه نه ورکوي او زکات هم لـه هغـو 

نـاټ يـې نـه پـر  شتو څخه ورکـوي چـي خـراب سـوي وي او
ي. په بې وزلو کي هم د زکات ورکولو لپاره د هغه چا په کښېن

لټه کي وي چي چـوپړ يـې وهـي يـا يـې ځينـي اړتيـاوي ليـري 
کـوي. يـا پـه داســي چـا پسـي ګرځـي چــي وروسـته هغـه تــه د 
مزدورۍ هيله ولري. لنډه دا چي زکات داسي چـا تـه ورکـوي 
چي يو څه ورپوري ويني. يا زکات داسي سړي ته ورکوي چي 

معتبر سړي لخوا ورتـه پـه ګوتـه سـوى وي، څـو د هغـه د يوه 
 لخوا کوم مقام ورکړه سي.  معتبر

دا ټولي چاري د نيت خرابوونکي او د عمل حبطه کـوونکي دي او 
فکر کوي چي د لوى څښتن  تر سره کوونکى يې مغرور باله سي. خو

امر يې پر ځاى کړى دى. په داسي حال کي چي دى فـاجر دى، ځکـه 
لټـوي  څښتن په عبادت کي له لوى څښتنه پرته بل غـرضچي د لوى 

 او په دې توګه هغوى او د هغو امثال په خپله پانګه غولېدلي دي. 
بله ډله بيا د عوامو، پانګوالو او بې وزلو ده چي د ذکر غونـډو  -6

ته په ورتلو غره سوي دي او داسي عقيده لـري چـي دغـه کـار 
خلاصوي او دا کار هغوى د نورو کارونو له ترسره کولو څخه 

ورتــه بــس دى. هغــوى دا کــار د يــوه عــادت پــه توګــه کــوي او 
ګومان کوي چي د وعظ مازي اورېده ثواب لري، بېله دې چي 

 عمل په وکړي يا له وعظ او نصيحته پند واخلي. 
دغه ډله هم مغروره ده. ځکه د ذکر د مجالسو فضايل هله ترلاسه 

يـدا کـړي، خـو کـه يـې د د خير ښېګڼي مينه پ کيږي چي دسړي سره



 ٥٣  ... پوري هرصنف په او اصناف روتلوېت او مغرورانو د

نېکيو سره علاقه ټينګه نه کړي په داسي مجالسو کي هيڅ خير نسـته. 
د خير کار ته هڅونه ښه باله سي، ځکه چي انسان عمل تـه وربـولي، 
خو که د انسان سره د عمـل مينـه او هڅـه مونـده نـه کـړي پـه داسـي 
مجالسو کي هـم خيـر نسـته. ډېـر کېـداى سـي چـي سـړى د وعـظ د 

چـي سـړي تـه د زړه د  او ډېـر کېـداى سـي ه امله مغرور سياورېدو ل
د ښـځو غونـدي يـو حالـت ورپـېښ کـړي او ويـې  نري کېدو له پلـوه

ژړوي. دغه راز ډېر کېداى سي چي د بېروونکي خبري په اورېدو سره 
يې رنګ ژړ سي اوناوړه الفاظ يې تر خوله ووزي او فکر وکړي ټولي 

 ې توګه هغه مغروره سوى وي. ښېګڼي يې تر لاسه کړي دي، خو په د
د ده مثـال د هغــه ناروغــه دى چــي د ډاکټـر کتنځــي تــه ورځــي. د 
ډاکټر خبري او د هغـه لخـوا د درملـو د اغېـزو پـه هکلـه معلومـات و 
اوري، خو د ډاکټر په لارښوونه عمل ونه کړي اويـوازي ډاکټـر تـه پـه 
ورتلو سره ګومان وکـړي چـي جـوړ سـوى دى. دغـه راز د ده حـال د 
هغه وږي دى چي يو چا ته ورسي لـه هغـه څخـه د خونـدورو خـوړو 

  خبري واوري خو خواړه هيڅ نه وي.
نصيحت بايد په تاسـي کـي لـه موجـودو ځـانګړنو څخـه يـوې تـه 

چـي  بدلون و مومي بدلون ور کړي او ورسره سم ستاسي کړني داسي
لوى څښتن يې ومني او دغه کړني له دنيا څخه ستاسـي د مـخ اړولـو 

او تاسـي لـوى څښـتن تـه متوجـه کـړي. خـو کـه نصـيحت  سي لامل
پـر  دغسي اغېزي په تاسي کي ونه ښندي نه دا چي ګته نه لري، بلکـي

 دې سربېره پر تاسي باندي حجت او دليل هم ګڼل کيږي. 
پـوه سـئ  نـو ژغورني لامـل ګڼـئ نو که يوازي وعظ د خپل ځان د
  چي مغروره سوي او تېروتلي ياست.



 غرور او د هغه علاج    ٥٤

 íÏ  مغرÇÑæنو څخه صوفي ډæله خلک څلوãÑ صنف: له

 په دې ډله کي غرور او فرېبکاري بېخي ډېره ده. 
د دې صــنف لــه مغرورانــو څخــه پرتــه لــه هغــه چــا چــي لــوى  -1

د دې زمانې صوفيان دي. هغوى په ځانګړو  ساتلى وي څښتن
لکـه چـي خپـل  لباسونو، خبرو او کړو وړو مغروره سوي دي.

دي جـوړ کـړي او د هغـو ځانونه يـې د رشـتينو صـوفيانو غونـ
خپل کړي وي. دغه  د هغو کړه وړه دکاليو په اغوستلو سره يې

راز يې په سماع، نڅا، اوداسـه او لمانځـه کـي د هغـو الفـاظ، 
 خپـل کـړي وي. او ظاهري احوال آداب، مراسم، اصطلاحات

پر مصلى د هغو غوندي ناست وي، سرونه يـې کښـته اچـولي 
اږي، او نرم نرم ږغيږي او وي، په خبرو کي ساوي په شمېر ک

 په دې ډول د متفکرينو چمونه کوي. 
دې ډلــي چــي د صــوفي ډولــو خلکــو دغــه کــړه وړه زده کــړي دي 
ګومان کوي چي دغه چاري د دوى د ژغورني لامل کيږي. له دې امله 
هغــوى خپــل ځانونــه نــه ملامتــوي او خپــل نفســونه يــې د هلوځلــو، 

او ظـاهر پــه پېڅلتيـا لـه پټــو او خواريـو، د زړه پـه مراقبــه، او د بـاطن 
ښـکاره ګنهونـو څخــه پـه پـاکولو ســره نـه دي ترټلـي. هــو، دغـه ټــول 

 تزويرونه د تصوف په منازلو کي په کار اچول کيږي. 
په دې توګه دغه صـوفي ډولـه وګـړي لکـه مـردار خـواره سـپي پـر 

او د لــږو  حرامــو، مشــبوهو شــيانو او د واکمنــو پــر مــالونو وردانګــي
رقابـت کـي  پيسو يا نورو پر سر يو لـه بلـه پـه سـيالي او خوړو، يا څه

 سره لوېدلي وي او د هيڅ او پوچو شيانو پر سر يو پر بل حسد کوي.



 ٥٥  ... پوري هرصنف په او اصناف روتلوېت او مغرورانو د

له دوى څخه ځيني د مادي موخو لپـاره بـل بـې عزتـه کـوي او رسـوا 
 کوي يې. له دې امله د دې ډلي غرور او غولېدنه څرګنده ده. 

 دى چي واوري چـي پاچـاد دوى مثال د هغي زړې ښځي غوندي 
اتلان او جګړنان غواړي او انعامونه ورکوي، نو هغه ښـځه هـم خپـل 

جـوړکړي او پاچـا تـه ورسـي. پاچـا هـم هغـه و  ځان د هغو پـه شـان
ازمايي، خو وپوهيږي چي هغه يـوه بـد رنګـه بـوډۍ ده. نـو هغـې تـه 

په پاچا ملنډي وهې. نـو پاچـا امـر  ووايل سي چي ته نه شرمېږې چي
هغه د پيل پښو ته واچوئ. پيل هم هغه ترپښو لاندي کړي  يوکړي چ

 ويې وژني.  او
د صوفي ډولو بله ډله تر مخکنۍ ډلي ډېره په غرور اخته سوې  -2

د پنـډو جـامو پـه  او تېروتلې ده. ځکه دوى نه سي کولاى چـي
کولو کي  قناعت اغوستلو او په لږو خوړو، نکاح او کورونو په

کړه وړه خپل کـړي، نـو پـه تصـوف تظـاهر  رشتينو صوفيانو د
کوي. البته څرګنده ده چي په تصوف متظاهر بله چاره نه لري 
بېله دې چي خپل ځان د رشتيني صوفي غوندي جوړ کړي. له 
دې امله د وړينو او ورېښمينو جامو پر ځاى تر هغو لا ډېر بيي 

 او رنګارنګ جامې اغوندي. 
بـاطني خـو لا  ه نـه کـوي.دغه ډله له ظاهري ګنهونـو څخـه هـم ډډ

او د واکمنـو او  هلته پرېږده. د دوى موخه عياشـي، د ځـانو هوسـايي
نورو د شتو خوړل دي، خو د دې سره هم خپل ځانونـه نېـک چـاري 

 ګڼي. 
د دې ډلي ضرر مسلمانانو ته د غلو تر ضرر زيات دى. ځکه دغـه 
 ډله د خلکو د زړو نو غله دي او په ظـاهري سـازوباز خلـک غولـوي.



 غرور او د هغه علاج    ٥٦

چـي پـه دې توګـه دوى د خلکـو د هـلاک  نور هم د دوى پېښې کـوي
لامل کيږي او تصوف بدناموي. که خلک د دوى په چلونو پـوه سـي، 

ګومان وکړي چي ټول اهل تصوف دغسـي دي نـو پـر ټولـو  نو ښايي
 بد ووايي. 

دصوفي ډولو بله ډله بيا د مکاشفې د علم، د حق د مشاهدې،  -3
ــدو،  ــه د تېرې ــاتو څخ ــه مقام ــل ل ــي د وص ــهود ک ــين ش ــه ع پ

کـوي. دغـه بـې  ادعـاوي اوملازمت او د لوى څښتن د قربت
چاره ګان د هيڅ ډول معرفت څښتنان نـه دي او دغـه وصـول 
او رسېده يې لوى څښتن ته يوازي په خبرو او نامـه دي. دوى 

په کړۍ کي را اېسار کـړي دي اود هغـو  خپل ځانونه د الفاظو
مـان کـوي چـي دغـه الفـاظ د ګو پر له پسې تکرارولـو سـره په

 له ډېري ښې پوهي څخه دي.  لومړنيو او وروستنيو
محـدثينو، او نـورو عالمـانو تـه پـه  هغوى فقهاوو، د قرآن قاريانو،

د  سپکه سـترګه ګـوري. خـو د عوامـو سـره د هغـو معاملـه څنګـه ده؟
بزګـر  عوامو سره په اړيکو کي د هغو کـار تـر دې پـولي رسـيږي چـي

خپل اوبـدل پرېـږدي، څـو  اوبدونکى ده پرېږدي،خپل کښت او کرون
هغه ويني چي شيخ  يو څو ورځي د خپل شيخ په خدمت کي واوسي.

د  تکراروي، ګواکي له وحيو څخه خبري کـوي او هماغه تقلبي کلمې
نړۍ له اسرارو او رازونو څخه ږغيږي. په دې توګه ټول عالمـان او د 

د بنده ګانو په هکلـه کوچني ګڼي. د لوى څښتن  لوى څښتن بنده ګان
وايي: هغوى خـوار خسـته مـزدوران دي. د عالمـانو پـه هکلـه وايـي: 
هغوى د احاديثو په پردو کي نغښتي دي او له اسرارو نه دي خبر. خو 
خپله ادعا کوي چي حق ته رسېدلي دي او د لوى څښتن د مقربينو له 



 ٥٧  ... پوري هرصنف په او اصناف روتلوېت او مغرورانو د

جملې څخه دي. پـه داسـي حـال کـي چـي هغـوى د لـوى څښـتن پـه 
څخـه  او د پوهانو په نزد له ناپوهو احمقـانو له منافقو فجارووړاندي 

کيږي. دغسي سړي هيڅکله کومه پوهه نه وي ترلاسه کړې او د  ګڼل
په پوهه کي هيڅ مقام نه لري.  هيڅ نېک خصلت درلودونکى نه وي،

او هـوس او د  زړه يې په مراقبت کي هيڅ نه وي راوسـتلى او لـه هـوا
نه وي بوخت. خو که په بل يوه داسي  بل کار چټياتو له تکرار پرته په
 چي ګټه يې ور رسولاى ډېر به ښه واى.  کار بوخت سوي واى

بله ډله بيا تر مخکنۍ ډلي نوره هم وړاندي تللـې ده. دوى ښـه  -4
په حلالو پسي ګرځي او زړه ته پـه پاملرنـه  اعمال ترسره کوي،

لګيــا دي. لــه هغــو څخــه بــه يــو وينــې چــي داســي حالــت يــې 
 دلى چي د زهد، توکل، رضا او حب مقامـاتو تـه د رسـېدومون

ادعا به کوي، بېله دې چي د دې مقاماتو په حقيقت پوه سوى 
 وي او د هغو په شروطو، نخښو او آفاتو خبر سوى وي. 

ځيني د وجد او د لوى څښتن د ميني ادعا کوي او فکر کوي چـي 
لـوى  چـي د د لوى څښتن په حب او مينه کي ډوب سوى دى. ښايي
پايلـه يـې پـه  څښتن په هکله فاسد خيالونه هم په سرکي ولـري، چـي

يا کفر وي او بيا هم تر دې دمخه چي د لـوى څښـتن  دين کي بدعت
معرفت حاصل کړي، چي دا خبره هيڅ متصوره نه ده، ښـايي د لـوى 

  د ميني ادعا وکړي. څښتن
په دغسي حال کي دغه سړى د تل لپاره په هر هغـه څـه چـي لـوى 
څښتن يې نه خوښوي، لګيا کيږي. خو کله ناکله داسي هم کوي چي 
خپل نفساني خواهشونه د لـوى څښـتن د اوامـرو پـه وړانـدي قربـاني 
کړي او له خلکو څخه د شرم له امله د ځينو چـارو لـه تـر سـره کېـدو 



 غرور او د هغه علاج    ٥٨

دايـه نـه شـرميږي او بـد کارونـه نـه لـه خ خو په پټه څخه ډډه وکړي.
پرېږدي او نه پوهيږي چي دغه ټولي چاري د لـوى څښـتن د حـب او 

 ميني سره تناقض لري. 
له دوى څخه ځيني د قناعت سره مينه ښيي، توکل کوي او غروته 
مخه کړي، خو د لاري څورى نه اخلي، څـو پـه دې ډول خپـل توکـل 

دا کـار بـدعت دى،  په ثبوت ورسوي. خو خـوارکى نـه پـوهيږي چـي
غروتـه  روح په مخـاطره کـي اچـوي او بـې توښـې ځکه د غسي توکل

مخه نيول دي، چي له هيڅ صحابي يا د دې امت لـه اولنـو څخـه نـه 
په داسي حال کي چي هفوى د توکل په هکلـه تـر دې  دى نقل سوى.

 ډلي ډېر عالمان وه. 
وښــه د هــر ســفر لپــاره د لاري ت صــحابه وو او همــداراز اولنــو بــه

ورسره اخيستل. خو هغو به پر لوى څښتن توکل درلود، نه پر توښـه. 
په داسي حال کي چي ډېر کېداى سـي دغـه ډلـه توښـه پرېـږدي او پـه 

چــي د دوى زړونــه پــه تړلــي وي متوســل ســي. پــه هــر  نــورو اســبابو
ژغورونکي مقام کي غرور او غولېدنه سـته او يـوه ډلـه پـه غـره سـوې 

د آفاتو سرچينې د احيا ء علوم الـدين کتـاب موږ په مقاماتو کي  وي.
  د منجياتو په ربع کي بيان کړي دي.

بله ډله بيا د خوړو په هکله خپلو نسونو ته سـغون ورکـوي. ان  -5
په بېخي سوچه حلالو خوړو پسي ګرځـي. خـو دوى بيـا خپلـو 

او يوازي همدغـه  زړونو او د بدن غړو ته پاملرنه پرې ايښې ده
 رکوي. يوه خصلت ته ارزښت و

له دوى څخه ځيني په خوړو، کالو او کار کي له حلالو ګټـه اخلـي 
او په دې چارو کي زيات تعمق کوي، خو نه پوهيږي چي لوى څښتن 



 ٥٩  ... پوري هرصنف په او اصناف روتلوېت او مغرورانو د

له بنده څخه له بشپړو طاعتونو پرته نه خوشـاله کيـږي. کـه څـوک پـه 
ځينو چارو کي د لوى څښتن امر پر ځاى کړي او په ځينو کي يـې نـه 

 څوک هرومرو مغرور او غولېدلى دى. کړي پر ځاى دغه 
ادعا کـوي. دوى  بله ډله بيا د ښو اخلاقو او تواضع او تېرېدني -6

پتېيلې ده چي د صوفيانو چوپړ ووهـي. پـه دې موخـه يـې يـوه 
ډله برابره کړې او خپل ځانونه يـې د هغـو پـه خـدمت مکلـف 

په دې توګه يې د دنيا د واګو د په لاس راوړلو لپاره  کړي دي.
او ګټـي  چي د هغه په وسيله شته ټولـوي ال غوړولى دىيو ج

ترلاسه کوي او موخه يې هم په حقيقت کي همدغه ده اوبس. 
په خدمت کولو او تواضع تظاهر کوي او ادعا کوي  هغوى خو

چي موخه يې لورېينه، خدمت او له ښو خلکو پيـروي ده، امـا 
ت په عين حال کي د حرامو او شبه ناکو شـتو پـه ټولولـو بوخـ

وي، څو هغه پر خپلو ملګـرو ووېشـي او خپلـه ډلـه او پيـروان 
ډېرکړي او په دې ډول خدمت کولو سره يې نوم دلتـه او هلتـه 

  واخيستل سي.
له هغو څخه ځيني له واکمنو او ظالمانو څخـه پيسـې اخلـي، څـو 
هغه د حج په سفر کي پر صـوفيانو ووېشـي. دغـه کسـان پـه دې کـار 

ې نېکي او ښندنه ده او دوى د ښو چارو سره ګومان کوي چي موخه ي
ترسره کوونکي دي. په داسي حال کـي چـي د دې ټولـو چـارو انګېـزه 

ټـول اوامـر  هماغه ريا او ځان ښوونه ده. ځکه دې ډلي د لوى څښتن
پــرې ايښــي دي او پــه دې خــوښ دي چــي حــرام ترلاســه کــړي او پــر 

 خلکو يې ووېشي. 



 غرور او د هغه علاج    ٦٠

ر کـي لګـوي د هغـه چـا د هغه چا مثال چي حرام شته د حج په لا
او ناپـاکو  دى چي مسجد ودانوي خو ودانيـز تـوکي يـې لـه نجاسـاتو

شيانو څخه وي او د دې سره سره ګومان کوي چـي د مسـجد ودانـۍ 
  جوړوي.

بلي ډلي خپل ځانونـه پـه مجاهـده او د اخلاقـو پـه تهـذيب او  -7
او د نفس له عيبونـو څخـه د هغـه پـه پـاکي بوخـت  سپېڅلتيا

هکله يې ژوري څېړنـي ترسـره کـړي او دغـه د  کړي او په دې
د هغـه د چلونـو پېژنـدل يـې د  نفس په عيبونو کـي څېړنـي او

جوړ کړي دي. چـي پـه دې توګـه  په توګه علم او کسب او کار
يې په ټولو اروايي مسايلو کي پوهه او فهم تر لاسه کـړى او د 

 د خبرو پـه دقيـق اسـتنباط هغه په آفاتو کي نفس عيبونه يې د
فظ کړي او وايي چي دا په نفس کي عيب دى او د عيب لـه ح

شتون څخه غفلت پخپله عيب دى او هغوى په دې لار کي د 
پرله پسې او اوډلو کلمو څخه کار اخلي او په دې لار کـي يـې 
خپل وختونه ضايع کړي دي. ځکه دوى د خپلو نفسـونو سـره 

ثـال اخته دي او د خپل پروردګار سره اړيکي نه لري. د دوى م
د هغــه چــا دى چــي د حــج پــه وختونــو او د هغــه پــه مســايلو 
بوخت سي، خو د حج سفر ونه کړي. څرګنـده خبـر ده چـي د 

څــوک نــه  پــه بوختېــدلو او د هغــه د مســايلو حــج پــه وختونــو
مغرور اوتېروتلى  حاجي کيږي. نو له دې امله دغسي څوک هم

 دى. 
کـي سـلوک د تصوف پـه لار  بله ډله بيا تر دې پولو وراوښتې، -8

ته ور دننه سوې او د معرفـت ورونـه پـر پرانيسـتل سـوي وي. 



 ٦١  ... پوري هرصنف په او اصناف روتلوېت او مغرورانو د

تر سږمو سوې، ډېر په خوشـاله  څنګه چي يې د معرفټ وږمه
مسايلو  سوي او ورته په تعجب کي سوي دي او د هغه عجيبو

او پـه  اريان کړي وي. له دې امله يې زړونـه د دغـه لـوري کتـو
ر دوى بانـدي د هغه کي فکر وهلو ته متوجه کړي وي. دوى پـ

پـه  معرفت د ورونو پرانيستني او پر نورو بانـدي د هغـو تړنـي
غولېدنه  دى چي دا هم غرور او اندېښنه او خرخښه کي اچولي

  ده.
ځکه د لوى څښتن د لاري عجايب خـورا ډېـر دي. نـو هـر څـوک 
چي يوې اريانوونکي چاري ته ودرېږي او ځان په مقيـد کـړي او مـخ 
په وړاندي يې ګامونه لنډ سي، موخي ته لـه رسـېدو څخـه بـې برخـي 

 کيږي. 
د دغسي چا مثال د هغه چا دى چي يوه واکمن تـه ورسـي، خـو د 

يني چي له ګلونو ډک وي او پـه ډېـوو دربار په وره کي داسي يو بڼ وو
ــه  ښــکلى ســوى وي او د مخــه يــې هــيڅ نــه وي ليــدلى، نــو دى ورت

او پـه دې ډول د واکمـن سـره د  ودريږي، د بڼ په سـيل بوخـت سـي
 ليدو وخت ځني تېر سي او بېله کومي نتيجې بېرته وګرځي. 

بله ډله بيا تر دې پولو ور تېره سوې وي او هغو انوارو ته چـي  -9
ى په لار کي د هغو له فيوضاتو بـرخمن سـوي وي ونـه د خدا

ګوري او د لاري په اوږدو کي ښکلو عطاياوو ته چي په آساني 
او نــه د توقـف نخښــو تـه توجــه  پــام وانـه ړوي ترلاسـه کيـږي

 تلو کي نـور هـم چټـک سـي او کلـه چـي بلکي په خپلو کوي،

ګومان وکړي چي موخي ته رسـېدلى دى.  وصل ته نژدې سي
ول توقــف وکــړي، تــر هغــه ځــاى ورتېــر نــه ســي او پــه دې ډ

تېروزي. خو دوى نه پوهيږي چي لـوى څښـتن لـره لـه نـور او 
تيارو څخه اويا حجابه دي او سالک له دغو پردو څخـه يـوې 

مګر هلـه چـي ګومـان وکـړي چـي هغـې تـه  ته هم نه رسيږي،
لخــوا داســي  ÷رسـېدلى دى. دې تــه لــوى څښـتن د ابــراهيم

 اشاره کړې ده:

افلََ ﴿ ۡلُ ٱجَنَّ عَليَۡهِ  مَّ  .]76[الأنعام:  ﴾رءََا كَوۡكَبٗا �َّ
نو يو ستورى يې  پر را خپره سوه کله د شپي تياره بيا چي«ژباړه: 

 .»وليد...
په دې مقام کي د بنده او لوى څښتن تـر مـنځ بېخـي ډېـري پـردې 
دي. لومړۍ پرده د بنده او د هغه د خداى ترمنځ د انسـان نفـس دى. 

د لوى څښتن يـو سـتر امـر دى او هغـه د لـوى څښـتن لـه ځکه نفس 
انوارو څخه يو نور دى. يعني د زړه س�ر او راز چي لوى څښتن د حق 
حقيقت لکه څنګه چي دى په هغه کـي ځلـوي. ان چـي ټولـه عـالم د 
هغه په وړاندي تنګ دى او ټول انځورونه د هغه په احاطه کي راځـي. 

ول سـترتوب ځليـږي، او پـه په خپـل ټـ نور أنو دلته دى چي د هغه
هغه کي ټول وجود لکه څنګه چي دى څرګنديږي. خو په لومړيو کـي 
هغه راز په يوه داسي تاخچـه کـي وي چـي پـه پـرده کـي پوښـلې وي. 
څنګه چي د هغه نور پر وځليږي او د زړه جمال د لوى څښتن د نـور 
تر اشراق وروسته پر څرګند سي، نو ډېر کېداى سي چي د زړه څښتن 



 ٦٣  ... پوري هرصنف په او اصناف روتلوېت او مغرورانو د

ل زړه ته وګوري او د هغه بې سرحده جمال وويني او دغـه مهـال خپ
له سده ووزي. او ډېر داسي کېداى سي چي په دې مقـام کـي ووايـي: 
انا الحق. نو که تردې مقام ها خواته ور څرګند نه سي او په دې پولـه 

 کي پاته سي هلاکيږي. 
تـه وکتـل، او چـي د  ÷په همدغه معنا دى چي عېسويانو مسـيح

ښتن د نور اشراق يې په هغه کي ومونـد تېـر وتـل. لکـه څـوک لوى څ
کوم ستورى په هينداره يا اوبو کي وويني او ګومـان وکـړي چـي  چي

سـتورى پـه هينـداره يـا اوبـو کـي دى او لاس ور وغځـوي چـي هغــه 
 ونيسي. نو دغه سړى غولېدلى دى. 

د لوى څښتن پر لـوري د سـلوک پـه لار کـي د غـرور او غولېـدني 
تر شمېر تېر دي او د ټولو خفي علومو تر شنني د مخه پاى ته ډولونه 

نه رسيږي. البته دا له هغو شيانو څخـه دي چـي د يـادولو اجـازه يـې 
 نسته او دغونه يې څرګندول روادي چي څوک په مغروره نه سي.

يل، ولا حول ولا قوة إلا باالله العلي كنعم الوو هو حسبيو وباالله التوفيق

 .على سيدنا محمد وعلى آله وصحبه أجمعين العظيم وصلى االله

  عبد المالك (همت)
 .د پلار نوم يې مولوي عبدالرزاق 
 .د كندهار په سوزني كي زېږېدلى دى 
  لمريز.١٣٣٢د زېږېدو كال يې 
  په اسلامي او ټولنيزو علومو كي يې خصوصي زده كـړي كـړي

 دي.
  ،د نجيب د واكمن كېدو په لومړيو كي له هيـواده مهـاجر سـو

 لومړي پاكستان او بيا هند ته كډه سو. 
  كلــه چــي لا طالبــان پــر كابــل نــه وه واكمــن ســوي تــر اوږدې

ون سـو او اوس پـه کابـل كـي اسـتوګن كډوالۍ وروسته هيواد ته راست
 دى.
  .اوس په كور كي د كتابونو په ليکلو بوخت دى 
 :تر اوسه يې لاندي آثار ليکلي دي 
 ل.كال خپره سوې ده.١٣٨٠د همت چيغه (شعري ټولګه) په  -1
ل.كال ١٣٨١سيد جمال الدين افغاني اند او ژوند (ژباړه) په  -2

 ه سوه. ا.کال دوهم ځل خپر١٣٨٩خپره سوې ده. په 
.كال ١٣٨٥زموږ د قبلې تاريخ (دمکې مکرمې تاريخ) په -3

 کال دريم ځل خپور سو.١٣٨٩دوهم ځل خپور سو. په 
ل.كال ١٣٨٥زموږ د نبي مېنه (د مدينې منورې تاريخ) په  -4

 کال دوهم ځل خپور سو.١٣٨٩خپور سو. په 

 ل.كال خپور سو.١٣٨٥ادب او ادبي كره كتنه په  -5
ل. ١٣٨٨ل.كال خپور سو. په ١٣٨٥د مقالې ليکلو اصول په  -6

 كال دوهم ځل خپور سو.
ل.كال خپور ١٣٨٦زموږ صحت او آخرت ته تاواني توكي په  -7

 سو.
 ل.كال خپره سوه. ١٣٨٦پښتو معلم الحجاج (ژباړه) په  -8
 ل.كال خپره سوه. ١٣٨٦پوپنا سوي ولسونه (ژباړه). په  -9

 زموږ د دښمنانو تور تاريخ او شومي موخي په نامه كتاب په -10
 ل.کال خپور سو.١٣٨٧

 ل.كال خپره سوه. ١٣٨٧د آسيا نن او سبا په نامه (ژباړه) په   -11
 سو. ل.كال خپور١٣٨٨په  د ښځو د حج او عمرې لارښود  -12
ل.كال خپره ١٣٨٨اسلام د دوه لاري پر سر (ژباړه) په   -13

 سوه.
 سو. ل.كال خپور١٣٨٨د حق او باطل جګړې، په   -14
سلمانان له منځه يوسئ.په د لوېديځ مشران وايي: اسلام او م  -15

 سو. ل.كال خپور١٣٨٩
) مقالې(ژباړه) په ٢٥د حق او باطل د جګړې په هکله (  -16

 سوه. ل. كال خپره١٣٨٩
ل. ١٣٨٩د حق او باطل په جګړه کي الهي سنت (ژباړه) په  -17

 سوه. كال خپره
 راځي توبه وکاږو، د خپرېدو کار يې روان دى.  -18
ل.كال دوهم ځل ١٣٩٠د کلمې شريـفي حقيقت (ژباړه) په  -19

 خپره سوه.

ل.كال خپره ١٣٨٨غرور او د هغه علاج (ژباړه) لومړى په   -٢٠
 سوه. او س دا دى دوهم ځل خپره سوه.

  پر دې سربېره يـې د هيـواد پـه دننـه او دبانـدي كـي بېلـي بېلـي
 مقالې هم خپرې سوي دي.

